
Massa AMARI, Mass MEKSEM, Mass FEDILA akked 

Massa HAMDI imi yes-sen i newweḍ ɣer wanda i nella tura. 

Tanemirt tameqqrant i Massa AMARI tanemhalt n tezrwat-

nneɣ, imi d nettat i aɣ-iɛawnen i yellan yid-nteɣ deg yal aḥric 

deg tezrawt-a, tefka-aɣ-d afud d wussis s wayes i d-nesbed 

leqdic-nteɣ. 

Mebla ma nettu iselmaden-nneɣ n turagt, yal yiwen s yisem-

is yes-sen i nebda amecwar-a d nutni i aɣ-yeṭṭfen afus seg 

useggas-nneɣ amezwaru. 

Tanemirt i tselmadt Massa HAMMACHI n uɣerbaz alemmas 

n tɣiwant Leqser, i aɣ-d-yefkan akud-is d wid n yinelmaden-

is. 

Tanemirt i yal yiwen i aɣ-d-yefkan afus n talelt deg umecwar 

n uheggi n tezrawt-nteɣ, ama s wawal ama s usebɣes d 

tektiwin. 

Tanemirt i yimeddukal-nneɣ akk i yellan yid-neɣ deg yal 

asurif deg umecwar-a. 

 

 



 

Abuddu :  

Ad buddeɣ leqdic-a i : 

Yimawlan-iw ɛzizen fell-i i ay-d-irebban, i ay-iseɣren, i yuffiɣ dima ɣer yidis-iw 

fkan-iyi-d afus n talelt, yes-sen i sawwḍeɣ ɣriɣ Tamaziɣt i ḥemleɣ aṭas, ad sɛuɣ 

Iselmaden-iw i ay-isseɣren deg yal aswir. 

Abuddu 

Ad buddeɣ leqdic-a i baba ɛzizen ad fell-as yeɛfu yerḥem, i yettilin deg wul-iw 

deg yal asurif n umecwar-iw i yessarmen ad iyi-wali wwḍeɣ ɣer uswir lliɣ tura, 

akken i ssarmeɣ nek ad iyi-wali anda wḍeɣ. 

I yemma ɛzizen i yi-d-yewwin ɣer ddunit-a, i yefkan lǧehd-is akken ad ssawḍeɣ 

ad d-ufrareɣ, i yi-d-rebban s leḥnana n wul-is amellal.  

I twacult-iw akk ladɣa utema tamecṭuḥt Meriem, d wayetma Ḥmimi d 

Redouane i yellan yid-i deg yal tikelt, d mmi-s n gma Sofiane i ḥesbeɣ am gma, 

mebla ma ttuɣ utema tameqqrant Taklit, d khali Mouhend d tmeṭṭut-is xalti 

Mahdia. 

I lǧiran-iw ɛzizen fell-i axxam n khali Lɛerbi, i yellan ɣer yidis-iw  yal tikelt 

deg umecwar-iw yal yiwen s yisem-is, ladɣa Saida i ḥemleɣ am utema.  

I uzgen-iw wis sin, d temdukal-iw Akila, Nawal, Nadia, ɛzizen fell-i aṭas i 

yellan yid-i seg dqiqa tamenzuyt, i yellan ɣer tama-w deg wayen akk xedmeɣ. 

I yal yiwen i yellan yid-i deg ubrid-a d wid ḥemleɣ akk yal yiwen s yisem-is. 

I yiselmaden n Tmaziɣt d wid i qedcen ɣef tutlayt-nneɣ akken ad ttennerni ugar. 

I wid akk yerɣan deg tmes ad fell-asen yeɛfu yerḥem ama deg Tizi-wezzu ama 

deg Bgayet. 

Tira d allal agejdan deg tudert n umadan yes-s iḥerrez idles-ines, amezruy-is ilemmed-

itt deg uɣerbaz s yirmad yemxalafen.  Irmad-a ttawin inelmaden ad issinen ad sqedcen 

tutlayt ama s timawit d tira, Taneggarut-a ilemmed-itt seg uɣerbaz amenzu imi d lsas n 

tutlayt acku yes-s ad teqim tutlyat ur tjelli ara. Ihi anelmad yettaru iḍrisen n yinaw 

yemgaraden(ullis, aglam, imsegzi…Atg), i t-yettaǧǧan yettissin melmi d wanwa ara 

yessexdem,akken anelmad ad yesɛu tamuɣli ugar ɣef tira, ad yissin imenzayen-is ama: d 

tulmisin n yal tawsit, tirawalt, taseftit akked tjerrumt, acu kan tiyi akk ur ccaḍent ara i 

unelmad akken ad isenfali afares yelhan ma ur yesɛi ara taḍfi n tira, asugen akked usnulfu 

deg udṛis-ines. Ilmend n wazal-a d txutert itesɛa tira ama deg tmetti neɣ deg uɣerbaz, aṭas n 

yimyura i iɛerḍen ad d-afen allal iyettawin anelmad ladɣa deg tneɣrit ad yaru ugar iwakken 

ad as-tuɣal tira d tanamit ɣas berra i uɣerbaz, ilmend n waya i d-ban tira n usnulfu deg kra n 

tmura d tsedawiyin i yettnadin fell-as imi tt-walan d allal yelhan i tira. 

Ihi, iwacu iwumi qqaren tira n usnulfu, d acui d azal itesɛa deg tira n unelmad? Tira n 

usnulfu d allal iyettawin ɣer tira n kra n uḍris yelhan, tettɛawan anelmad ad d-isenfali 

tiktiwin-is. Ilmend n wazal d txutert iteɛa tira n usnulfu deg ufares s tira n yinelmaden aṭas n 

tbadutini d-yellan fell-as seg-sent tabadut n yigniziyen (anglo-saxon) itt-yettwalin d tarrayt n 

usnerni n tira d tussna n tsekkiwin yemxalafen n yinaw, GEORGES PEREC (1985) yenna-d: 

« tira n usnulfu tebḍa ɣef ukuz n yigran :( amaḍal iyi-d-yezzin, amezruy-iw, tameslayt, 

asugen) »* 1 

Ilmend n MORRISSEY (2003)2,s tira n usnulfu anelmad ad yizmir : 

 Ad isenfali rnu ad yissin timuɣliwin.Anect-a tettaǧǧa-t ad yesɛu tirmit, ad ysegli d 

ayeni t- inefɛen iwakken ad isseqdec asugen-ines. 

 Turart s tmeslayt. 

                                                           
*« nous préferons dire que l’écriturelabourequatre champs: (le monde qui m’entoure, ma propre histoire, le 

langage, la fiction) » 
1Perdiault Marguerite, « 2. Qu’est que l’écriturecréative? », dans: l’écriturecréative. Démarche pour les 

empêchésd’écrireet les autres, sous la direction de Perdiault Marguerite. Toulouse, ERES, « Trames », 2014, asb. 

21-29. 
2 MORRISSEY, 2003, yettwabder-d deg CAMILLERI Mario, 2007, Blogs : blogs dans l’enseignement des 

langues vivants, conseil de l’Europe. Asb. 19. 

 Almad n wamek ad yefren amawal s tseddi akked usexdem n tmeslayt tugnant am 

umerwes d tenfaliyin akken ad isnerni aḍris-ines. S wawal nniḍen d tizemmar ɣer wacu 

tettawi tira n usnulfu anelmad akken ad yesɛu tazmert n tira sumata. 

Iswi n umahil-a d asuddes n usakwen n tira n usnulfu deg tneɣrit, d uskan n wazal i 

yesɛa deg usenfali n yinelmaden, akked wamek ad ten-nessiweḍ ɣer taḍfi n tira akked 

usemres n usugen deg tenfalit-is, d usegli n yinelmaden i tira. 

Lwelha-nneɣ deg tezrawt-a terra ɣer tira n usnulfu d useqdec n usakwen n tira deg urmud 

n tenfalit s tira deg uɣerbaz alemmas, akken ad nwali ma asakwen n tira n usnulfu yettawi ɣer 

tnezzarit gar yinesɣuma n yal agraw akked usegli-nsen? Ihi imi ur d-yelli ara unadi ɣef 

usentel-a deg uselmed n tenfalit s tira deg tutlayt n tmaziɣt, dɣa amahil-a ibedd ɣef usteqsi-ya 

agejdan: 

Amek asemres n tira n usnulfu yesnernay asugen n yienelmaden deg usenfali s tira? 

Iwakken ad nerr ɣef usteqsi-ya nefka-d turdiwin-a: 

 Asakwen n tira n usnulfu d tasuddest iyettawin ɣer tnezzarit gar yinesɣuma n yal agraw 

akked usegli-nsen. 

 Tira n usnulfu tesnernay asugen n yinelmaden degtenfaliyin-nsen, acku d allal iyettaǧǧan 

anelmad ad d-isnulfu deg tira-ines. 

Iwakken ad nessidet turdiwin-a neḍfer tarrayin-a: 

 Tannayt deg tneɣrit n uswir wis kraḍ aɣerbaz alemmas, deg tiremt n usakwen n tirai. 

Iswi-s ad nessiweḍ ad nwali ameki d-yettili usakwen n tira n usnulfu deg tneɣrit ma yelha 

i ynelmaden yesnefli-ten deg tenfaliyin-nsen. 

 Ifuras n yinelmaden i d-negmer deg usakwen n tira. Iswi-s akken ad nwali ma d tidet 

lhant tenfaliyin-nsen, snulfan-d, wwin-d amaynut, sqedcen asugen akken ad d-kemlen 

addad n taggara n tmacahut i d-nsewjed. 

Amahil-a yebḍa ɣef sin yixfawen: ixef n teẓri d tesnarrayt akked yixef n tesleḍt n 

yinefkan. Ixef n teẓri d tesnarrayt yeddes ɣef sin n yiḥricen, aḥric amenzu deg-s ad d-yili 

umeslay ɣef tira n usnulfu sumata d wayeni as-d-izzin, syin ad d-yili wawal ɣef usakwen n 

tira d temlilti yesɛa deg usegli n yinelmaden ɣer tira, ma d aḥric wis sin d tasnarrayt anda ad 

d-nessisen iferdisen n tesnarrayt ineḍfer. Ixef wis sin, deg-s sin n yiḥricen amenzu d aḥric n 

tesleḍt n yinefkan n tannayt, wis sin d tasleḍt n yifuras n yinelmaden, ɣer taggara ad d-tili 

teggrayt n umahil-a. 

 



 

 

 

 

 

 

 

IXEF 01 :  

TIẒRI D TESNARRAYT 

Tazwert n yixef  

Deg yixef amezwaru n teẓri d tesnarrayt, yella yiwen n uḥric n teẓri iwumi nefka azwel       

« Tira n usnulfu d usekwen n tira », deg-s ad d-yili usissen n tmiḍranin tigejdanin n tezrawt-a 

d  tmuɣliwin i d-yellan fell-asent, d ubdar n yiswan isensegmiyen n tira n usnulfu akked 

usissen n yirmad yellan deg ufares s tira, akken daɣen ad d-nsummer kra n tektiwin i wulmen 

asekwen n     tira n usnulfu yelhan i unelmad deg ufares s tira. 

Ma yella deg uḥric n tesnarrayt, ad d-nemmeslay ɣef yiferdisen n tesnarrayt, afran n unnar 

d yiswi n usentel akked usissen n tarrayin n ugmar n yinefkan ara nesseqdec akken ad naweḍ 

ɣer yigemmaḍ, syin ad tili tesleḍt-nsen iwakken ad nessidett turdiwin i yellan deg ugnu. 

 



 

 

 

 

 

 

 

AḤRIC 01 :  

    TIRA N USNULFU D USEKWEN  

N TIRA 

TAZWERT 

Deg uḥric-a amezwaru ad d-nemmeslay ɣef usugen d usnulfu; d snat n tmiḍranin yal yiwet 

iman-is i yellan d tawwurt s wayes ara nekcem ɣer usentel„tira n usnulfu‟ ad tent-id-nesbadu syin 

ad d-nfek timuɣliwin i d-yellan fell-as s ɣur yimusnawen , d txutert-is deg urmud n ufares s tira d 

wazal i tesɛa deg uselmed n tutlayt ladɣa deg tira. Akken daɣen ad d-nessisen iferdisen-is 

iẓrayanen i ilaqen i umahil-nneɣ, tarrayin-is akked iswan isensegmiyen-is. Syin akkin ad d-

nemmeslay ɣef usakwen n tira n usnulfu yettunḥsaben d ul n leqdic-nneɣ, imi yes-s i d-ttili tira n 

usnulfu. 

1. Asnulfu d usugen 

Asnulfu d usugen d sin wawalen yeqqnen gar-asen, ma nenna-d asnulfu srid ad d-tekcem 

tikti n usugen ɣer wallaɣ n umdan, imi ulac asnulfu n kra war ma yesseqdec umdan asugen-is. 

Гef waya ad d-nesbadu snat n tmiḍranin-a i yettuneḥsaben d tigejdanin deg tezrawt-nneɣ cuddent 

ɣer tmiḍrant n tira n usnulfu, akken daɣen imi ilaq ad ilint deg tenfalit n unelmad yes-sent i 

yezmer ad yaweḍ ɣer tira n usnulfu. Ilmend n waya ad tent-id-nesbadu yal yiwet iman-is: 

 1.1. Asnulfu 

Tamiḍrant-a tban-d deg useggas 1950 deg tira n usnilesman amerikani GUILFORD, 

yesbadu-tt-id d tazmert nujmaɛ n waṭas n tsuddas: 

  Anadi ɣef umaynut d ubeddel 

  Tazmert n tannayt akked tewnafit 

  Afares n turdiwin 

  Lebɣi afulman 

Seg waya ad negzu, awal « asnulfu » igelm-d s umata tazmert n umdan: ad yesugen, ad 

yesnulfu kra n tmiḍrant tamaynut, neɣ tifin n tifrat i kra n wugur. Asnulfu d tazmert id-yettafen 

tifrat iwulmen  asatal tagnit-ugur, ad d-yili umaynut. Ilmend n usegzawal n Larousse en ligne, 

tamiḍrant n usnulfu sbadun-tt-id: « D tazmert, aɣiwen n usnulfu; ad yizmir ad d-isnulfu 

»*
1
anamek-is, d taɣara ad aɣ-yeǧǧen ad nuɣal d isnulfanen ad nizmir ad d-nesnulfu. 

                                                     
*créativité « capacité, faculté d’invention; pouvoir créateur » 
1
 Dictionnaire LAROUSSE en ligne, https://www.larousse.fr/dictionnaires/francais/cr%c3%a9ativit%c3%a9/20301 

 

 

 

 

http://www.larousse.fr/dictionnaires/francais/cr%c3%a9ativit%c3%a9/20301

Akken daɣen i d-tella tbadut n wawal asnulfu deg usegzawal (Raynal, Rieunir, 2005): « d 

tazmert n usugen s lemɣawla i kra n tifrat, ma nqubel tagnit n wugur»
1 

Seg tbadut-a ad negzu, asnulfu d tazmert n tifin n tifrat i wuguren id-yettaf umdan s 

usugen-is asnulfan, acku uryezmir ara umdan ad yaf tifrat i kra n wugur kan aka mebla ma 

yesseqdec axemmem-is d usugen-is, s uneggaru-ayi iyezmer ad d-yawi tiktiwin iiwulmen ugur-

nni. Asnulfu d tamiḍrant i yesɛan amkan deg yal taɣult, ɣef waya neɛreḍ nefka-d kra n tbadutin i 

d-yellan fell-as deg kra n taɣulin: 

Deg taɣult n tsekla, imyura ẓran tixutert n usnulfu, d afecku agejdan n tehregt (réservoir) i 

tira d ayen i ilaqen deg yiḍrisen-nneɣ, ma ulac asugen ur d-itteffeɣ ara uḍris-nni d aseklan. Am 

waken i tt-isentem umyaru ameqqran PAULValéry id-yennan d akken: «Asnulfu mačči d iswi, 

maca d allal i ilaqen: yettaǧǧa amdan ad yeffeɣ deg tsusmi»*
2
 

Tella-d daɣen tbadut n usnulfu deg taɣult n tesnilest ilmend n usegzawal Grand Larousse 

ɣef usnulfu: «Asnulfu d tazmert n umdan ad yexdem tifyar timaynutin s useqdec n yilugan 

igejdanen n unagraw n tutlayt »*
3
, ihi asnulfu d tazmert n umdan ad d-ixdem tifyar s timawit neɣ 

s tira ttwaqeɛdent ama deg tseddast, tasnimeslit neɣ tasnigit. 

Asnulfu deg taɣult n tesnilesmant, d tazmert n umdan ad d-ifares tiktiwin neɣ ad d-

yesnulfu tiɣawsiwin d timaynutin deg tudert-is. Akken daɣen i tt-id-sbadun yisnilesmaniyen d 

tazmert n uslali n tektiwin d tisnulfanin ttɛawanent amdan ad iseggem tudert-is, ad yefru iɣeblan-

is, tettɛawan deg usnerni n tmetti imi asnulfu yeqqen ɣer tudert n umdan s umata
4
. 

                                                                                                                                                                                          
 

*« Capacité à imaginer rapidement différentes solutions originales, si l'on est confronté à une situation problème » 
1
RAYNAL F. et RIEUNIR A., 2O12, Pédagogie: Dictionnaire des concept clés, 9éme édition, esf, Paris, asb. 161 

* « La créativité n’est plus un objectif mais un outil nécessaire : elle permet de sortir du silence » 
2
TAGLIANTE C., 2006, « La classe des langues » éd CLE International / SEJER, Paris. 

*« en linguistique, faculté que possède le sujet parlant de former de nouvelles phrases en appliquant les règles 

constitutives du système de la langue » 
3
Grand Larousse De la langue française, v°7, Paris, asb. 1051. 

4
 Maud BESANÇON, Todd LUBART, « Psychologie de la créativité », Encyclopédie Universalise [en ligne], 

consulté le 5 juillet 2021. URL: https://www.universalis.fr/encyclopedie/psychologie-de-la-creativite/ 

 

 

 

 

 

 

 

 

 

 

http://www.universalis.fr/encyclopedie/psychologie-de-la-creativite/

Deg taɣult n Neurologies, «Asnulfu d tazmert n ufaris n kra tɣawsa d tamaynut tla nfeɛ»*
1
, 

ad d-negzu akken d asnulfu i yettawin amdan ad yaweḍ ɣer wayen yuḥwaǧ deg tudert-is.  

Rnu ɣef waya VOLLE Emmanuelle tessegza-d akken nuḥwaǧ asnulfu deg yal tikelt ad d-

nemlil neɣ ad nidir tagnit d awezɣi nwala-tt yakan, ur nesɛi ara tifrat amek ara nelḥu deg tegnit-

nni, ilaq ad d-naf tarrayt tamaynut amek ad neddu d tegnit-nni (Amedya: deg taɣult n tujya mi 

ara d-ibin waṭṭan d amaynut ilaq ad d-afen tifrat i wugur neɣ dwa i lehlak-nni). 

Ad yili umdan d asnulfan deg tudert-is, d ayen i yesɛan tixutert meqqren deg lawan-a deg 

wacu i nettidir, imi asnulfu yella deg yal taɣult n tudert n umdan.Гef waya tamiḍrant-a tla tazrirt 

ɣef umhaz n umaḍal s umata, acku ulac amaynut war asnulfu n kra n tɣawsa neɣ tikti i 

yessawaḍen amdan ɣer tifrat n wuguren i d-yettemyagar deg tudert-is. Akken daɣen asnulfu 

yesɛa tazrirt deg taɣult n tnezzut yes-s i d-yettili ufaris amaynut, aya ad t-naf s waṭas deg 

tkebbaniyin i d-yesnulfayen deg ssuq, ttawint-d ayen yelhan i tdamsa n tmurt (amedya: adellel 

ɣef kra n ufaris amaynut, ma yella d asnulfan ad yezrir ɣef yemdanen ad t-aɣen). 

Deg uselmed n tutlayt asnulfu yesɛa tixutert, yes-s anelmad ad ibeddel axemmem-ines, ad 

yili d asnulfan deg yirmad n tneɣrit neɣ berra i tneɣrit, ladɣa deg usenfali ama s timawit neɣ s 

tira. Anelmad ad d-isenfali yal tikelt tiktiwin mgaradent d tisnulfanin, mačči d tiktiwin-nni kan 

n yal ass ad d-yawi amaynut deg-sent ad isnerni tizemmar-is deg yal armud i yeɣra, aya ur 

yettili ara s unelmad kan ula d aselmad yesɛa tamlilt, ilaq ad yili d asnulfan d netta ara yawin 

inelmaden-is   ɣer tegnatin tisnulfanin deg yirmad i d-yessewjad, d aya ara yeǧǧen asnulfu ad 

yidir deg tneɣriyin n tutlayt. Anelmad asnulfan d win i yesseqdacen asugen-ines iwakken ad d- 

ifares tiktiwin-ines. 

Tasnulfut tezmer ad tesɛu tazrirt meqqren ɣef ukala nulmad n ufares s tira deg kran tneqḍin-

a:
2
 

 Asnerni n tzemmar tutlayanin n unelmad 

                                                                                                                                                                                          
*« La créativité est la capacité de produire quelque chose de nouveau et d’utile » 

 
1
GARNIER E., 2019, « Créativité et connectivité, que se passe-t-il dont notre cerveau lorsqu‟on crée ? », dans la 

Revue Le médcin du Québec, v° 54, n°12, isb. 8-12, asb. 8. 
2
MEZOUAR Safa, MOUSSAOUI Hania, 2017, L’atelier d’écriture comme stratégie créative pour motiver les 

apprenants en classe de FLE, Master, Université Hamma Lakhdar -EL-Oued asb. 15. 

     Asishel n ufaris n yal yiwen iman-is neɣ s ugraw. 

 Asegli n yinelmaden ɣer tira deg yal tiremt 

 Asnerni n tsnezgimt (Pensée)n unelmad 

 Talelt n unelmad ad ihemmel ugar tira 

 Almad n tutlayt s taywalt 

Гas akken asnulfu yesɛa tixutert i unelmad deg ulmad n tutlayin, maca ur as-fkin ara azal s 

waṭas, akken daɣen ur rran ara lwelha-nsen ɣer usnulfu d usnerni-ines. 

Aselmad ad isenked asatal n temsirt d ayen i ilaqen i usnulfu n yinelmaden, akken daɣen i 

yesɛa tamlilt deg temsir tn usnulfu i yellan d asemsawi gar tektiwin yemxalafen d tid 

yemqaraben n yinelmaden, ad yeǧǧ inelmaden ad senfalin s tlelli, ur ten-yesseɣtay ara ɣef talɣa, 

ad yerr lwelha-s ɣer isteqsiyen-nsen,ad iqbel tiktiwin-nsen, ad asen-yesken akken sɛant azal,ur 

asen-yettmeslay ara ɣef uskazal, aselmad yelha ad islali lemɛawna d usegli n yinelmaden, aya ad 

ten-iɛiwin ad ɣelben lexsara. Aseqdec n usnulfu d tamasit n yal amdan seg uqbel aɣerbaz, anda 

imawlan sɛan tamlilt deg usnerni n usnulfu n warraw-nsen deg uxxam s yirmad yemgaraden 

(turart s wunuɣen, tugniwin…) alma yekcem ɣer uɣerbaz d tasnawit d uselmed aɛlayan. 

 Ilmend n wayen i d-nebder yakan deg tbadutin n tmiḍrant-a, ad naf tasnulfut d tazmert i 

aɣ-yettaǧǧan ad nefhem amaḍal i aɣ-d-yezzin, ad neqqen tannayinɣer tihamt-nneɣ n tmussniwin, 

d usugen s tarrayt tamaynut s ara nseqdec timussniwin-ayi.Akken daɣen taneflit nusnulfu dayen I 

yesɛan tixutert deg uɣerbaz, isnernay tugna n unelmad, neɣ d tazmert n unelmad ad isugen 

tiɣawsiwin llant deg tilawt neɣ berra i tilawt. Dɣa, deg wayen i d-teddun ad d-nawi awal ɣef 

usugen imi yesɛa tixutert meqqren deg ulmad n unelmad.  

 1.2. Asugen 

Asugen d awal aqbur yettwaseqdec s ɣur waṭas n ifelsafiyen gar-asen KANT, 

FREUDBACHELARD, PLATON…atg yal yiwen amek i yettwali tamiḍrant-a amek i as-yefka 

tabadut. 

Ihi, asugen yezmer ad yili d snat n talɣiwin:d aɛiwed n kra n tilawt s useqdec ntugniwin 

neɣ d ajmaɛ n tugniwin deg wallaɣ numdan iwakken ad snulfu n kra n tɣawsa ur telli ara deg 

tilawt md.“Tteryel”, “awaɣzen”akked“iɣersiwen umyiten”id-yesugu n umdan deg tudert-is maca 

d ayen i issel deg tmetti, yal amdan amek i yesɛa tugna fell-asen.Tis snat d lebni n umdan n kra n 

tugna tamaynut i yeqqen ɣer tugniwin yellan, iwakken ad isnerni kra n tɣawsa ulac-itt, am tallunt 

yal yiwen amek ad t-id-isugen maca ad d-isekcem ayen yellan deg tmetti ad isugen d akken llan 



 Ixef 01:Tiẓri d tesnarrayt              Aḥric01 : Tira n usnulfu d usakwen n tira 

 
21 

yitran, ayur, ṭṭlam…atg. 

 

Γef wanect-a DOSNON Odile yura-d: « Awal asugen ssugnen-t-id d armud yemmden deg 

wallaɣ, fkan tixutert i yigemmaḍ wala akala amek wwḍen ɣur-s»*
1
anamek-is, d asugen n tugna i 

yebɣa ad ixdem umdan deg wallaɣ-is amek ad tili amek ad d-yeffeɣ ɣer taggara, tugna-yi 

temmed deg wallaɣ-is uqbel a d tt-ixdem deg tilawt, d igemmaḍ iyesɛan tixutert wala tarrayt 

amek issawḍen ɣer yigemmaḍ. 

 Ilmend n PIAGET asugen d yiwen gar sin n yiḥricen n uxemmem akken daɣen it-

yettwali d agejdan deg ukala n uxemmem, ur yezmir ara ad yili uxemmem ma ulac asugen. 

Tizrawin-is ur tabaɛent ara srid taneflit n usugen n uqcic amecṭuḥ, maca rzant taneflit n awessun 

(cognitif) id-yettilin deg tallit i deg yella s waṭas usugen mi ara d-aweḍ tutlayt akked wurar s 

yizamulen, aqcic amek yettemhaz usugen-is mi ara yebdu almad n tutlayt akked yizamulen. 

 Ma VYGOTSKY., yesbadu-d asugen: « D tawuri tanellayt taɛlayant tettwabna s 

tnezzarit n twuriwin-nniḍen. Tiwuriwin tinellayin tiɛellayanin n unagraw n uxemmem (takatut, 

lebɣi, axemmem…atg) »*
2
asugen, d tawuri yellan deg wallaɣ n umdan tettili-d s tnezzarit akked 

twuriwin yellan deg wallaɣ-is am uxemmem, takatut…atg. S umbaddal-a i yettilin gar-asent  i  d-

yettili usugen, akken daɣen i tettnernay akken yettimɣur uqcic amecṭuḥ alma yewweḍ d 

amagur(adulte). Anect-a yettaǧǧa aqcic amecṭuḥ ad yizmir ad yeffeɣ i tilawt, ad yili d ilelli deg 

usugen-is. 

Ma deg wayen yerzan asatal aɣurbiz ad naf, anelmad yesseqdac asugen deg ulmad-is,ladɣa 

deg usenfali s tira i yettaf tilelli ad d-yaru ayen akk i d-yessugun deg wallaɣ-is ama d tiktiwin neɣ 

d tugniwin, maca asugen yemgarad gar uqcic amecṭuḥ d umeqqran, win meẓẓi asugen-is yebɛed i 

tilawt ma d win meqqren yeqreb i  tilawt. 

                                                     
*« L’imagination a d’abord été conceptualisée comme une forme de l’activité mentale aboutissant à des 

productions spécifiques et l’intérêt s’est initialement porté sur ses produits plutôt que sur les processus dont ils 

résultent ». 
1
DOSNON O, 1996 « Imaginaire et créativité éléments pour un bilan critique », Pratiques n° 89, isb. 4-24, asb. 5. 

* « […] définit cette dernière comme une fonction mentale supérieure, qui se construit grâce à l’interaction de 

plusieurs autres fonctions. Les fonctions mentales supérieures d’ordre intellectuel (mémoire, volonté, pensée 

verbale...etc » 
2
 ARCHAMBULT Andrée et VENET Méchele, 2007, « Le développement de l‟imagination selon Piaget et 

Vysotsky : d‟un acte spontané à une activité consciente », Revue des sciences de l'éducation, vol. 33, n° 1, asb. 13. 

Гer Paul HARIS: «Asugen ur iḥkim ara axemmen n uqcic amecṭuḥ, maca tettban-d sleɛqel, 

tettɛiwin ad yaɣ tanumi d umaḍal»*
1
.,aqcic amecṭuḥ ur yesɛi ara aṭas n usugen,kul ma yettimɣur 

yettnernay usugen-ines, yettɛawan-it ad yaɣ tanumi d umaḍal, yes-s i yettissin ayen i as-d-yezzin 

ama d tiɣawsiwin neɣ leswat akked tutlayt. 

Mi nekfa awal-nneɣ ɣef usnulfu d usugen, ad nerr lwelha-nneɣ ɣer tira n usnulfu d wayen i 

as-d-yezzin deg wayen i d-iteddun, imi d asentel n tezrawt-nneɣ, akken daɣen i tesɛa azal deg 

tenfalit n unelmad. 

2. Tiranusnulfu 

Awal n tira n usnulfu iban-d deg tmurt n  Marikan deg taggara n tasut tis 19, awal-a yekka-

d seg tegnizit s yisem «créativewraiting» i sbedden seg useggas 1938 s ɣur Nationale council of 

teachers of English, deg tazwara tekcem ɣer tsudut n  Marikan s yin akin tewweḍ ɣer tmura n 

yigniziyen akked waṭas n tseddawiyin seg-sent: tasdawit n L‟lowa texdem-d asekwen amenzu i 

ymedyazen imaynuten(ur sɛin ara tirmit) tasdawit-a tesbed-d  Master n tẓuri tawesɛant, iwakken 

ad sɛun agerdas yelhan deg tira n usnulfu. 

Tisdawiyin n Marikan am Stanford, Oxford. Montréal, deg Canada, Leipzig deg Lalman, 

Melbourne deg L‟Australi; tiyi akk d tisedawiyin i yesɛan asileɣ asdawan yes-s i d-ttawin 

igerdasen deg tira nusnulfu. 

CUQ J., P., akked GRUCAI., sbadun-tt-id deg udlis-nsen«Cours de didactique du 

Français langue étrangère et seconde» akka: 

«Tira n usnulfu tennerna s talɣa n usekwen deg yimukan mgaraden sdaxel neɣ berra n 

tsudut n uselmed sɣur akk imdanen.(…)tuget n yirmad n tira nusnulfu rzan s waṭas iswiren A, 

zemren ad awḍen ɣer yiswan ilaqen md: attkal ɣef yilugan imatuten s tira n yeḍrisen 

ullisen,aglam neɣ wiyaḍ neɣ asexdem n yiluɣma s useqdec n ccbaḥa akked tmedyezt n tutlayt»*
2
 

                                                     
* « l’imagination ne domine pas la pensée de l’enfant, mais émerge progressivement et lui permet de s’adapter au 

monde »  
1
CHAPELLE Gaëtane, 2004, « Imaginer pour grandir. Entretien avec Paul L. Harris », SH, N°45.  

https://www.scienceshumaines.com/imaginer-pour-grandir-entretien-avec-paul-l-harris_fr_13621.html 

*«L’écriture créative, qui s’est développée sous la forme d’atelier en divers lieux, à l’extérieur ou à l’intérieur des 

institutions scolaires et qui a connu et connait toujours un grand succès auprès des différents publics (…) La 

plupart des activités d’écriture créative, souvent réservées aux niveaux A, peuvent avoir des objectifs très 

ambitieux comme l’appropriation des règles  

https://www.scienceshumaines.com/imaginer-pour-grandir-entretien-avec-paul-l-harris_fr_13621.html

Anamek n tbadut-a, tira n usnulfu temhaz s usekwen i nettaf deg yal amkan terza akk 

imdanen mačči kan deg uselmed.Yal amdan yezmer ad tt-iseqdec deg tira n kra n uḍris i yebɣa, 

imi irmad-is ɛnan s waṭas wid ur nessin ara tutlayt, tettɛawan-iten deg usnerni n tzemmar-nsen n 

tira. 

Ihi, tira n usnulfu d allal I aɣ-yettawin ɣer tira n kra n uḍris yelhan,s tuddma n tekti 

tagejdant i kra n usentel d tira tamenzuyt n tenfalit n unelmad, syin ad as-yeg asniles akked 

uɛiwed n tira n tenfalit-nni, akken i tt-id-yessegza KHASAWNA: « Tira n usnulfu d tamhelt n 

ufares n uḍris yuran s usnerni n tikti tagejdant»*
1
 

Akken daɣen i llant tektiwin deg wallaɣ n unelmad ur yessawaḍ ara ad tent-id-yessufeɣ, s 

talelt n tira n usnulfu ara tent-id-yessufeɣ, rnu leḥmala n unelmad i tɣuri d tira teslalay-d tazmert 

n tira n usnulfu i t-yettawin ad yili d asnulfan deg tektiwin-is d uxemmem-ines, d ayen ara t-

yeǧǧen ad d-isileɣ tifyar d wawalen imaynuten deg temhelt n ulmad-is. D anect-a i d-ibanen deg 

tbadut-a: 

«Tira n usnulfu tessuffuɣ-d tiktiwin, tugniwin,d uxemmem i yellan deg wallaɣ n unelmad i ur 

yenwi ara ad tent-id-yaru. Iwakken ad nressi tazmert n tira n usnulfu, ilaq deg tazwara ad 

nessiweḍ anelmad ad d-yaf snat n tmiḍranin i yesɛan azal d: ‘‘leḥmala n tɣuri’’akked‘‘leḥmala n 

tira’’: ademmer n unelmad ad yuɣal d asnulfan, talelt ad yesmsel awalen d tefyar d usebrer n 

tmussni id-yettmagar unelmad deg temhelt n ulmad…»*
2
 

Rnu ɣef waya, tira-ya d tagejdant deg urmud n tsekla tettuneḥsab d taẓuri acku ur telli ara d 

tarrayt n uselmed kan maca d tawsit n tira deg tsekla ɣef waya yenna-d BADJA: «Iswi n tira-ya 

d tasuqelt n tektiwiwn akked wayen i yettḥusu umdan, syin akin ad tent-yessiweḍ i wiyaḍ s 

                                                                                                                                                                                          
génériques par l’écriture de textes à dominante narrative, descriptive ou autre, ou encore comme l’exercice de 

l’utilisation esthétique et poétique de la langue. » 
2
CUQ Jean-Pierre, et GRUCA Isabelle, 2017, cours de didactique du Français langue étrangère et seconde, 

Grenoble, PUG, 4éme édition, asb. 180-181. 

*« انكتابت اإنبداعيت هي عمهيت تسمخ باءوتاج وض مكتىب مه خانم تطىيس انفكسة اأنساسيت ومسا جعتها وتطىيسها» . 
1

¸جدازنهكتاب انعانمي¸ عمان¸« الإبداعيتأسس تعهيم انكتابت » 8002¸خظاووت زعد مظطفى yettwabder-d deg 

6، ص«انكتابت و وماذج تعهيمها، الأنىكت مهازة»، 8002اءبساهيم عهي دبابعت،   

* « L’écriture créative suppose faire surgir à la surface des idées, des images et des pensées auxquelles l’élève ne 

s’attend pas. Pour arriver à installer une compétence de l’écriture créative, il faut tout d’abord faire découvrir à 

l’élève deux concepts très importants qui sont « aimer lire » et « aimer écrire »: pousser l’élève à devenir créatif, 

l’aider à formuler des mots et des phrases (code linguistique) et diversifierles acquis auxquels l’élève est 

confronté tout au long de l’apprentissage ». 
2
AMANI R. A., 2019, « L‟utilisation de la fable pour développer les compétences de l‟écriture créative chez les 

élèves du cycle préparatoire aux écoles francophones », dans la revue JSRE, n°20, isb. 640-668. Asb. 649. 



 Ixef 01:Tiẓri d tesnarrayt              Aḥric01 : Tira n usnulfu d usakwen n tira 

 
24 

uɣanib aseklan yelhan, iwakken ad yezrir imsefliden d yimeɣra… »*
1
 

Ad nekfu s tbadut n LAURENCES.i d-yessegza n tira n usnulfu aka : « Tira n usnulfu iswi-

s d assufeɣ n yiɛewwiqen i yellan deg-k, d uɛiwed n ulmad tarrayt n tira, s unamek tira n kra n 

yijerriḍen asnefli n kra n tmacahut yellan neɣ d tasnulfant »
2
,deg tbadut-a i d-nebder ad naf, tira 

nusnulfu d allal n usuffeɣ n wayen yellan sdaxel n wumdan, d uɛeddi ɣef wuguren i yesɛa deg 

tira, mi yefra uguren-is ad ibeddel neɣ ad ikemmal i kra n tmacahut yellan yakan neɣ ad d-

isnulfu tamaynut. 

Deg temsirt n tira n usnulfu aselmad ilaq ad yesɛu tarrayt amek ad yesseddu tamsirt-is deg 

tneɣrit, amek ad yessiweḍ inelmaden ɣer usenfali s tira ifazen d tasnulfant. Aya yettili-d s 

tarrayin ad d-nessegzi deg uzwel i d-itteddun. 

3.  Ukuẓ n tewtilin n temsirt n tira n usnulfu 

3.1. Timegleyt 

Iwakken ad nebdu afares, nessexdam s tuget aseggur n tmesliwt neɣ timeẓriwt: aḥric n kra 

usaru, tugna, tabidyut,aḍris aseklan, aẓawan neɣ kra n rriḥa(anda anelmad ad d-yemmeslay ɣef 

kra n rriḥa i yḥemmel iwacu i tt-iḥemmel?). S yisegguran-a yemxalafen aselmad ad isegli 

inelmaden i tira ad ten-iger ɣer usugen ugar, s unamek-nniḍen d tarrayt ad yawin anelmad ad 

yessegli i tira. 

3.2. Afares 

Asnulfu n yirmad deg tneɣrit, aselmad ad yessexleḍ gar waṭas n yirmad, ad yefren gar-asen 

ayen iwulmen inelmaden
3
: 

 Aseggur n uxeddim ara iɛawnen armud: aḍris aseklan, aẓawan, tugna… 

 Tawsit n urmud: aqeɛɛed n uḍris yerwin, aɛiwedi kra n uḍris neɣ akemmel-is 

 Tasekla n uḍris yemmugen: ullis, tamedyazt, adiwenni, amezruy, tullist, ungal… 

                                                     
* الأفكاز انداخهيت و الأداسيس والاوفعالاث ، ومه ثم وقهها انى الآخسيه بأسهىب أدبي زفيعوهي انكتابت انتي تهدف إنى انتسجمت عه انمشاعس و »  

 بغيت انتأثيس في وفىس انسامعيه أو انقازئيه تأثيسا يكاد يقتسب مه اوفعال أطذاب هري الأعمال »
1

عمان داز انفكس«.الأساسيت انعهيا( اءطىل تدزيس انعسبيت بيه انىظسيت وانتطبيق ) انمسدهت»0111انبجت عبد انفتاح دسه             yettwabder-d 

deg  إبساهيم عهي دبابعت Kif aɣ+ Kif asb. 

 

* « L’écriture créative a pour but de libérer les blocages que vous avez en vous, de réapprendre vraiment à écrire, 

dans le sens d’aligner plusieurs lignes en développant une histoire, inventée ou non.» 
2
LAURENCE Smits, 2018, « Saviez-vous ce qu‟est l‟écriture créative », dans la Revue la plume de Laurence.  

3
STAVROPOULOU Hélene, « Donner l‟envie d‟écrire: pistes de travail et propositions pour animer un atelier 

d‟écriture créative en classe de FLE du collège public », Séminaire de rentrée 2013, Athènes, lFG. 

http://blogs.sch.gr/elenstavro/ 

 

 

http://blogs.sch.gr/elenstavro/

 Taɣessa n usegrew n yinelmaden deg urmud: leqdic yal yiwen iman-is, leqdic s ugraw. 

Inelmaden qedcen s waṭas d igrawen, ttnadin ad d-awin isallen ɣef leqdic-nsen s useqdec   

yisegzawalen neɣ n wallalen n uẓetta. 

Aselmad yettak i yinelmaden akud d umeslay s tlelli akken ad d-ssenfalin tiktiwin-nsen 

akken iwata war tugdi neɣ asetḥi i yetteqnen anelmad deg ulmad-is. 

3.3. Taywalt 

Гer taggara n usakwen, inelmaden ad d-ɣren iḍrisen-nsen s ssut ɛlayen anda ad d-ili taywalt 

gar-asen akked uselmad ad sen-d-iseɣtin tuccḍwin-nsen. Akken daɣen ad d-yili uwennet d uskasi 

gar yinelmaden ɣef yeḍrisen-nsen, aya akk  yettawi-d taywalt gar yinelmaden deg temsirt n tira n 

usnulfu. 

3.4.Tasedmirt 

 Awennet,aseɣti, aɛiwed n tɣuri n yeḍrisen. 

 Yal anelmad itekki deg uɛiwed n tɣuri akked useɣti n yiḍrisen-nsen. 

 Inelmaden ttarun iḍrisen yal yiwen iman-is neɣ s ugraw, mi kfan tinfaliyin-nsen ad ten-id-

ɣren s ssut aɛlayan iwakken ad awḍen ɣer tegnit n usnulfu ad seɣtin tuccḍiwin-nsen s ugraw gar-

asen. 

4. Iswan isensegmiyen n tira n usnulfu
1
 

 Iswan n tensilest tawurant(tikci n usemtar(conseil),aglam n umdan,asenfali n yiḥulfan) 

 Iswan isnilsanen(tajerrumt, amawal, tasnamka, timsislit, tirawalt) 

 Iswan n tesnilest tawilant(stylistique)(tamussni n wamek ad iseqdec nnecraḥa akken ad 

yelhu uḍris) 

 Iswan isnilesmettiyen(tamussni n leqdic n wayen yerzan tutlayt) 

 Iswan n yinaw(tamussni n twuriwin d tewsatin n yeḍrisen) 

 Iswan idlesmettiyen( tamussni n yidles akked tudert n tmura tiberraniyin) 

 Iswan inemettiyen infalayen 

 Iswan n ulmad (almad i ulmad) 

5. Asakwen n tira 

Awal «atelier», yekka-d seg tutlayt tafransist taqburt „„astelle‟‟ akked tlaṭinit„„astula‟‟ 

                                                     
1
STAVROPOULOU Hélene, 2013,Kif.aɣ + kif. asb. 

yeskanay-d taḥanut, acanti, taneɣraft. Awal «asakwen»*
1
  deg tutlayt n tmaziɣt ur teqqaren ara 

kan deg taɣult n uselmed, qqaren-t daɣen i yimukan yellan deg tmetti ayen yerzan tudert n umdan 

n yal ass i tḥanut i umkan n lebni…atg. 

Iban-d deg tmurt n Marikan seg useggas 1936, iswi-s d asileɣ n yimyura ad asen-fken 

tifukas n tira, amek ad sqeɛden iḍrisen, anta tarrayt ara sqedcen…, syin isnefli deg tmura n 

Lurup. Asakwen n tira d tarrayt n uselmed n usenfali s tira I yesseqdac uselmad deg tneɣrit akken 

ad tfaz temsirt n tira ɣer yinelmaden. Aṭas n yisnalmuden i tersa lwelha-nsen ɣer wallal-a 

asnalmudan ɣef waya fkan-as aṭas n tbadutin seg-sen: 

CUQ J.P. yesbadu-t-id « Am wadeg n usnerni n tmusni, n lebni d tnezzarit anda agraw n 

yinelmaden d nutni i yesseddayen adeg-nsen, akud d wallalen s yilugan imatuten, iwakken ad 

awḍen ɣer ukmam, deg tegruma tuzzigt s yiswan i d-yesumer umekfaḍu » *
2
, seg tebdert-a ad 

negzu, asakwen n tira amzun d adeg n ulmad n yinelmaden anda snernayen timussniwin-nsen n 

tira, s umbadel d tnezzarit yettilin deg ugraw. Deg usakwen n tira anelmad yesɛa tixutert imi fell-

as i ibedd uskwan, d afulman deg leqdic-is, akken ad yaweḍ ɣer yiswan i d-yessewjed uselmad. 

Dɣa, asakwen yettawi inelmaden ɣer tegnit n tira, yesmegliy-iten, yeslalay-d taḍfi n tira 

deg-sen, akken daɣen llan yimenzayen i yettɛawanen inelmaden ad snernin tizemmar n usenfali s 

tira.Гef waya BOUNIFACE C., tenna-d ɣef usakwen n tira: « Dallal i d-yeslalayen tira, i d-

yeslalayen asegli deg kra n taḍfi»*
3
 

Tibadutin i d-yellan ɣef usakwen n tira skanayent-d asakwen-a: 

 D adeg anda i nettaru i teḍfi n tira d usenfali 

 D adeg n usnulfu i akk imdanen i yesɛan lebɣi n tira 

 D adeg i yemdanen i ḥemlen turart s wawalen 

                                                     
1
 BOUDRIS Belaid, Tamawalt n usegmi, Vocabulaire de l‟éducation, Français-Tamazight. 

* Atelier d‟écriture« Comme un lieu d’élaboration du savoir, de construction et d’interaction où un groupe d’élèves ou 

d’étudiants gère son espace, son temps et ses moyens en fonction de règle générales, en vue de réalisation concrètes, dans un 

ensemble défini par des objectifs proposés par un animateur » 
2
CUQ Jean-Pierre, 2003 « Dictionnaire de didactique du Français langue étrangère et second », CLE International, Paris asb 

60. 

*« Un dispositif qui a pour but de déclencher l’écriture, de créer la motivation, dans un certain plaisir » 
3
 BOUNIFACE Claire yettwabder-d deg DARMAWANGSA Dante, « Atelier d‟écriture dans l‟enseignement de la production 

écrite » universitas pendidikan Indonisia, asb.3. 

http://file.upi.edu/Direktori/FPBS/JUR._PEND._BAHASA_PERANCIS/DANTE_DARMAWANGSA/File%20 

Lama/ATELIER%20D%27ECRITURE.pdf. 

 

 

http://file.upi.edu/Direktori/FPBS/JUR._PEND._BAHASA_PERANCIS/DANTE_DARMAWANGSA/File

 D adeg n ufulman, n umbadal akked tnezzarit n unelmad 

 S wawal-nniḍen, asakwen n tira d agejdan i usnerni n tezmert n tira n yeḍrisen yemxalafen 

akked tmussni n tutlayt ama s tira neɣ timawit. Asakwen-a yettheyyi inelmaden i umbadel yellan 

deg tneɣrit, yesselmad-asen tira yes-s ara lemden tira, ad yissin tutlayt akken ilaq. 

Ihi seg tbadutin i d-nebder yakan, asakwen n tira d allal n tesnalmudt, isnernay ayen yessen 

yakan unelmad, yettseggim tazmert n ufares s tira, yezmer ad yessiweḍ anelmad ɣer waṭas n 

yiswan seg-sen: 

 Leqdic s ugraw: Ambadel gar yinelmaden d lsas deg ugraw, imi taywalt d tnezzarit gar-

asen ttnernayent(ambadel n tmussniwin). 

 Leqdic s tira d timawit: Asakwen n tira iswi-s d aselmed n tira, maca ula d timawit tettbin-

d deg tɣuri n yiḍrisen akken daɣen i d-ttbin deg taywalt gar-asen. 

 Adeg n teḍfi: Deg tazwara n temsirt n usakwen n tira yelha lemmer ad ilin yirmad 

inecraḥen i ileddin tawwurt i teḍfi, ara yawin inelmaden ɣer umaynut deg temsirin-nsen. 

 Leqdic n usugen: asnerni n usugen yettili-d s usumer n yirmad i yettɛawanen leqdic n 

usugen n unelmad 

 Afulman: Asakwen n tira yettawi anelmad ad yili d afulman deg lebni n tmussniwin-is. 

 

6.  Asakwen n tira n usnulfu 

Asakwen n tira n usnulfu, d adeg anda i ttnejmaɛen yinelmaden akken ad xedmen leqdic i 

asen-d-yefka uselmad. Leqdic-a yettili-d s ugraw s umsefham d talelt gar-asen, yal anelmad i 

ttekki deg leqdic-a yettili-d s umseḍfer n yeḥricen n usekwen anda i beddun s tanfallit s tira 

ttfakan-tt s tenfalit s timawit. Akken i d-segza BOUNIFACE C.: 

« D agraw n yemdanen i yettarun deg yiwet n tallit s tarrayt tettwasgem teqɛed. Amekfaḍu 

issumur-d isental i ugraw i d-isefhem yakan deg tɣuri i d-yellan uqbel i uḍris. Syin akkin, 

iwudam ad arun iḍrisen-nsen, imi ara kfun tira-nsen yal yiwen ad d-iɣer aḍris-is ma yebɣa s ssut 

ɛlayen»
*1 

Ma d Anne ROCHE, d taselmadt deg tsedawit d‟AIX-en-Provence, i yextaren ad tbeddel 
                                                     
*«Un groupe de personnes qui écrit pendant une période donnée d’une manière régulière [...]. Un animateur 

propose au groupe des sujets parfois illustrés par la lecture préalable d’un texte. Après, les personnages écrivent 

leurs textes et lorsque le temps d’écriture est termine, chacun lit, s’il veut, à voix haute son texte» 
1
BOUNIFACE Claire et PIMET Odile, 1992, les ateliers d’écriture, Paris, Retz. yettwabder-d deg 

STAVROPOULOU Hélene, « Donner l‟envie d‟écrire: pistes de travail et propositions pour animer un atelier 

d‟écriture créative en classe de FLE du collège public », Séminaire de rentrée 2013, Athènes, 

lFG.http://blogs.sch.gr/elenstavro/ 

 

http://blogs.sch.gr/elenstavro/

imukan i ṭṭwabel akken ad tefk ameslay i yinelmaden-is gar-asen, teddem lebɣi n yinelmaden 

deg ufran n usentel, syin tebɣa ad tesnerni tiktiwin-nsen s yigrawen yemxalafen n leqdic, rnu ad 

tzerrer ɣef yinelmaden s talɣa-yi n usakwen ad d-arun tinfaliyin d tisnulfanin.Tettwali tuddsa n tneɣrit 

s talɣa n (U) telha d aḥric agejdan n usakwen anda ad snulfun yinelmaden ad sugnen,tettɛawan-

iten akken ad sɛun taḍfi n tira. 

Ilmend n wayen i d-nebder yakan ad negzu akken, asakwen n tira yettaǧǧa amdan ad yili d 

amyaru, ad yizmir ad yaru iḍrisen n tsekkiwin yemxalafen (ullis, tamedyezt…); asakwen iswi-s d 

asishel n ubrid n tira, rnu ad tefkeḍ azal i tewsatin n tira yemxalafen (aglam, imsegzi, 

imsfukel…). 

Tella daɣen tbadut i d-tefka LAFONT-TERRANOVA J. ɣef usakwen n tira n usnulfu: 

«Asakwen n tira deg tazwara d amkan yerzan tira i wid i ttekkin yesɛa akud uzzig war ilugan i 

ten-iqqnen, tikti d abeɛɛed ɣef tnumi»
*1

, asakwen n tira d amkan anda i ttarun s wakud i asen-d-

ittunefken ur ilaq ara ad tɛeddin, akken daɣen ur yettwaqen ara s yilugan, iswi-s d away n kra 

umaynut d usnulfu. 

 6.1. Aseddu n usakwen n tira 

Aseddu n usakwen n tira yemgarad seg umusnaw ɣer wayeḍ, nufa-d aṭas n yimusnawen i 

d-yessegzan amek i d-yettili, ɣas mgaraden deg talɣa n usegzi-nsen maca beṭṭu-ines d yiwen. 

Ilmend n waya nextar-d  kra n yimusnawen i d-yemmeslayen ɣef useddu n usakwen-a. KAVIAN 

E.,
2
Tebḍa asakwen n tira ɣef  kraḍ n yiḥricen, deg tazwara tamsirt tbeddu s usumer n tira yerzan 

aḍris aseklan i yettawin ɣer lebɣi n tira, Syin ad d-yas wakud anda yal anelmad ad d-yessufeɣ 

ayen yellan deg wallaɣ-is. Tamsirt ad tekfu s tɣuri n yal adris d uwennet n ugraw akked 

umesfaḍu. 

Ma d NEUMAYER M.
3
, Yebḍa aseddu n usekwen ɣef kraḍ n yiḥricen: aḥric amezwaru 

isemma-yas (déchauffement collectif) i yesduklen inelmaden ad ten-iɛiwen ad illin d ifulmanen 

                                                     
* « L‟atelier d‟écriture, c‟est d‟abord un espace consacré à l‟écriture et proposé aux participants pendant un temps 

donné. Il n‟y a pas de règles strictes, mais l‟idée est de proposer aux participants une coupure par rapport à leur 

environnement habituel» 
1
LAFONT-TERRANOVA, J., 2009 « Se construire à l‟école, comme sujet-écrivant: l‟apport des ateliers d‟écriture 

» Namur: Presses universitaires de Namur.bdr deg BURGLE Myriam, MORENO Laura, 2017,« Le développement 

de la créativité par les atelier d’écriture », Lausanne, Hep, mémoire professionnel, asb 10. 
2
 KAVIAN E., 2007,  Écrire et faire écrire:Manuel pratique d’écriture, France,deboeck supérieur, asb 25 

3
 NEUMAYER Odette et NEUMAYER Michel, 2008, Animer un atelier d’écriture, France, ESF, asb. 15. 

deg yiḍrisen-nsen.Wis sin d tiremt n tira (phase d‟écriture collective)anda yal agraw ad yaru 

tanfalit, ad tt-id-ɣren s ssut ɛlayen.Tis kraḍ ( phase d‟analyse reflexive) d ambaddel gar uselmad 

d yigrawen mi ara xedmen tasleḍt i yiḍrisen i d-uran ɣer taggara ad ten-walin ma lhan, qeɛden d 

isnulfanen. Akken daɣen i d-yerna tiremt n uɛiwed n tira (réécriture) n yiḍrisen mi kfan taɣuri, 

anda inelmaden ad ddmen tamawin d uwennet i usnerni n tira n yiḍrisen-nsen i tikelt nniḍen. 

 Ad d-nernu beṭṭu n BAUDOINM.
1
, ula d nettat tebḍa aseddu n usekwen n tira ɣef kraḍ n 

yiḥricen: 

 Asumer n uselmad i umatar n tira 

 Akud i tira n yiḍrisen yal yiwen iman-is neɣ s ugraw 

 Akud n tɣuri n yiḍrisen d tmesliwt n yifarisen n wiyaḍ 

 

Seg tbadutin-a iban-d asakwen n tira yesɛa azal imi i d-yettawi ambaddel d tnezzarit s 

timawit akked tira, ula d akud yesɛa tixutert deg-s imi yesɛa tilisa, llan kra uḥwaǧen akud ugar n 

wiyaḍ deg tira s yigrawen (nezmer asen-nernu kra n lweqt iwakken ad kfun tira). Asakwen-a 

yezdi akk iselmaden, ulac win yemxalafen ɣef wayeḍ deg useddu-ines imi yiwet n tuddsa kan i 

yesɛa. Yal aselmad yesɛa aseggur s wacu ara yseddu tamsirt-is, yeskanay-d abrid uqbel ad bdun 

yinelmaden tira, d tisumar beddent ɣef yisegguren yemxalafen (iḍrisen, tugniwin, 

tibidyutin…atg). Iḍrisen i d-uran yinelmaden ttwabnan-d s tsumar-ayi, kra ttaran-d ɣef tsumar 

kra beɛden fell-asent ilmend n usugen n yal yiwen, ɣer taggara tettili tɣuri s ssut ɛlayen n yal 

agraw. 

 6.2. Iswan n usakwen n tira n usnulfu
2
 

 Asebɣes i tira 

Tira d tazmert i yellan ɣer waṭas n yimdanen, seg sḍis ar ṣa iseggasen nessen ad naru maca ur 

nettaru ara iwakken ad walin wiyaḍ menhu-aɣ.Гef waya tikti n usekwen n tira tettak tabɣest i wid 

ur nennum ara ttarun akken ad arun. 

                                                     
1
 BAUDOIN Mireille, 2004, Un atelier d’écriture en classe: place et rôle , C.R.D.P. de languedoc-Roussilon, asb. 

166. 
2
MEZOUAR S., MOUSSAOUI H., 2017, L’atelier d’écriture comme stratégie céative pour motiver les apprenants 

en classe du FLE cas des élèves du 3
éme 

A.M, Master 2, Université Hamma Lakhdar EL-ouad, asb. 17. 

 Tazmert n tira 

Tira ur temmug ara kan i kra n uḥric n yemdanen, yal yiwen deg-nneɣ zdaxel-is amedyaz, s 

usakwen n tira i yezmer ad d-ibin s talelt n usugen.Гef waya deg usakwen dima yettili usnulfu d 

usugen d igejdanen i yettawin ɣer yeḍrisen, tullisin, ungalen…atg, tira tettmil s waṭas ɣer usnerni 

n tmedyezt ladɣa ccbaḥa-ines(ccbaḥa n wawal).  

 Asakwen yettawi ɣer tɣuri 

 Deg usakwen n tira nettmagar s waṭas awal „ɣer‟, taɣuri n wayen i d-uran anamek-is d 

taɣuri n tsekla. Tasekla teqqen ɣer usakwen s talɣiwin yemxalafen, aya ad yawi imeɣri ad isnerni 

idles-ines, ad yeldi ɣef umaḍal, ad yissin idelsan yemxalafen. Attekki deg usekwen n tira d 

akeččum ɣer tsekla. Ilaq ad tili tɣuri iwakken ad tili tira. 

 Tira tettawi ɣer usmetti 

Gar wayen i yesɛan azal deg usakwen n tira tettili s ugraw, llan wid i ttarun iman-nsen mi 

ara illin deg uxxam, syin ad ten-nawin ɣer kra n ugraw i iban umkan- nsen ad ten-id-ɣren akken 

ad asen-d-slen. 

 6.3. Irmad n usakwen n tira n usnulfu 

Deg uzwel-a ad d-nessisen kra n yirmad i sseqdacen waṭas n yiselmaden deg temsirt n 

tenfalit s tira, akken ad ssiwḍen inelmaden-nsen ɣer yiswan n temsirt-a ad d-gemren akk 

timusniwin i ɣran deg tegzemt ad tent-sqedcen deg tira n tenfaliyin- nsen. Γef waya tamsirt-a ilaq 

ad as-yefk uselmad azal mačči kan s yisental ad d- yessumer i yinelmaden, ula d tarrayt amek ad 

yawi inelmaden ad d-arun s teḍfi tla tixutert. Irmad-a n usekwen n tira i d-newwi deg udlisfus n 

tmaziɣt akked kra n yimagraden lhan i yinelmaden n uɣerbaz alemmas. 

 Aglam n tugna 

Tuddma n uselmad i kra n tugna ad tt-id-iɛelleq deg tfelwit, yal anelmad ad yales deg kra n 

yizarigen ɣef wayen i yettwali, neɣ ad isugen asatal n tugna-nni, acku anelmad yezmer ad d- 

yawi tamacahut s tugna-nni.
1
 

                                                     
 
1
LAURENCE S., 2018, « 111 Jeux d’ecriture », dans La Plume de laurence, www.laurencesmits.com 

 

 

 

http://www.laurencesmits.com/


 Ixef 01:Tiẓri d tesnarrayt              Aḥric01 : Tira n usnulfu d usakwen n tira 

 
31 

ASEKWENNTIRA 

 

 

 
 

 

 

1. Muqqel akken iwata tugna 

2. Deg 5 neɣ 6 n tefyar, ales-d ayen itettwali-ḍ 

3. Efk-d azwel i uḍris-ik 

4. Senqed tuccḍiwin-ik n tira 

  

 

 Tugna uṭ°1: Aglam n tugna 

 Ales ɣef wass-ik/imuras 

Yal yiwen ad d-iḥku amek i yesɛedda ass-is ama yelha ama diri-t, neɣ deg imuras, anda 

iruḥ, acu i yexdem…atg, maca mačči d ayen kan i yellan deg berra ara d-yaru ula ɣef wayen 

iḥulfa deg tiremt-nni, ad yemmeslay ɣef yiman-is. 

Md: Deg yimuras i iɛeddan, nek d twacult-iw nruḥ ɣer udrar ad nesɛeddi kra wussan n ustaɛfu. 

Neqqim azal n kraḍ n wussan deg udrar-nni; yecbaḥ aṭas ladɣa deg yiḍ nettɣima i yitran nettwali-

ten amek iceɛlen tteksen ɣef wul… ḥulfaɣ s lferḥ imi iɛeǧbiyi umkan-nni…atg. 

 

 Asugen n ukemmel n usaru/Adlis iiḥemmel
1
 

Inelmaden ad ddmen asaru neɣ adlis i bɣan,  ama yekfa neɣ teqqim teḥkayet-is d tazgent 

ad as-kemlen taggara-ines akken i d-sugnen deg tazwara amek ara tekfu taggara n usaru-nni. 

Md: Ungal « Tirga n wul » s ɣur LAHDIR Sidali, d ungal i ɣriɣ iɛeǧbiyi taḥkayt-is ɣef unelmad 

amek iyesɛedday ussan-is deg tasdawit, d wamek i d-tekcem tayri ɣer tudert-is…Maca taggara-s 

                                                     
 
1
idées pour atelier d'écriture : 15 exercices efficaceshttps://www.ficellesdauteur.fr/idees-pour-atelier- decriture/ 

https://www.ficellesdauteur.fr/idees-pour-atelier-decriture/
http://www.ficellesdauteur.fr/idees-pour-atelier-


 Ixef 01:Tiẓri d tesnarrayt              Aḥric01 : Tira n usnulfu d usakwen n tira 

 
32 

sugneɣ-tt-id akken nniḍen :Maziɣ ur iqbil ara Sima d tameṭṭut-is ɣas akken temmeslay-as-d akk 

ayen tettḥulfu ɣur-s, maca Maziɣ yeṭṭef deg wayen i tesɛedda deg temẓi-s, acku timetti-nneɣ ur 

tqebbel ara aya, mazal yeṭṭef di nnif d trugza-nni n zik. Sima terfa ɣef Maziɣ truḥ tbeddel 

tamdint d tesedawit tnuda ɣef tirga-s mebla Maziɣ, ma d netta yendem seg wasmi truḥ…atg.
1
 

 Agzul n uḍris ameqqran 

D tuddma n uḍris yesɛan 500 n wawalen asen-nefk ad tid-yerr azal n 200 wawalen, d tarrayt 

yelhan iwakken ad yissin ad ikkes tiktiwin tigejdanin n uḍris, maca daɣen dallal yelhan akken ad 

yissin tifyar ad isnerni amawal-ines. 

Md: aḍris«Tafsut n yiqbayliyen 1980»yellan deg udlis Taqbaylit, iles d yidles, i d-yura Yahioun 

Larbi, sb.53. D aḍris yelhan i unelmad akken as-d-yexdem agzul.
2
 

 Tilelli n usentel 

Asen-nefk tilelli ad xtiren ad meslayen ɣef wayen bɣan deg kra n yizarigen, acku ma ur 

neqqin ara anelmad deg kra usentel ad yemmeslay s waṭas, ad yebɣu ad d-yaru ad yesɛu taḍfi n 

tira. 

 Tifert n tudert n umdan 

Tikci n yisallen ɣef kra n uwudam yettwasnen ama d isem-is, taddart-is, azemz n tlalit-is 

leqdicat-is…atg, syin anelmad ad-yaru aḍris anda ad isseqdec isalen i yellan deg tugna i d-nefka d 

amedya n tferret n tudert n unaẓur IDIR. 

 

                                                     
1
 LAHDIR Sidali, 2008, Tirga n wul, Tafat. 

2
 YAHIOUN Larbi,2016 Taqbaylit, iles d yidles, Tiddukla Tigemmi n tefrit. 

Tameddurt n umdan 

Isem d tnekwa: Hamid CHERIET (IDIR) 

 Talalit: 25 Unbir 1945 AIT YENNI  

 Lmut-is: 02 Mayu 2020 (74 sna) tamurt n Fransa 

Irmad-isigejdanen: d acennay, d amyarun Tezlatin 

Tiwsatin n ccna: ccna aqbayli atrar                             

Allalen n uẓawan: snitra, ajewwaq, derbuka 

Aseggas n yirmad-is: seg 1973 almi d 2020 

 

 

  Tugna uṭ°2: Tameddurt n umdan
1
 

 Tafelwit n uglam 

Aselmad ad d-yefk tafelwit tesɛa irbiben akked tulmisin n uwudem-nni,anda anelmad ad 

yessiweḍ ad yaru aḍris n tewsit n uglam s talelt n umawal n tfelwit-nni. Md: 

 Aru-d aḍris s useqdec n umawal n tfelwit-a. 

 

 

 

 

 

 

 

Tafelwit uṭ°1: Aglam n umdan 

 

 

 

                                                     
1
Adlisfus n tmaziɣt, aseggas wis 3 aɣerbaz alemmas, Aɣlif n Usedwel Aɣelnaw, 2018-2019, ONPS, asb. 59. 

Aglamamatu Tafekka-ines Ṭṭbiɛa 

Yecbeḥ 

Yebha 

Duzyin 

   Damessrar 

 

Tiddi 

Lqedd 

Udem 

Unuɣn uglim   

Allen / Acebbub 

Aqerruy/ Ifasen                             

Dasusam/ D abelheddar 

D aḥeqqi 

 Tabɣest 

ḥnin 

  Iḥrec 

  D imsetḥi / Imnecreḥ 

 D uḥdiq 

6.4. Asumer n kra n tektiwin nusakwen 

Aselmad neɣ anelmad i sin yelha ma sqedcen asakwen n tira deg usenfali n kra n 

uḍris,ladɣa aselmad deg tneɣrit imi yesɛa tamsirt n usenfali s tira, anda yuḥwaǧ asakwen n tira 

iwakken ad isegli inelmaden-is i tira s ugraw, ad ḥemlen ad arun ugar ad ten-issiweḍ ɣer tira n 

usnulfu. Γef waya, nessumer-d kra n tektiwin n usakwen n tira i nufa ssemrasent-tent deg 

tneɣriyin n tutlayin tiberraniyin, anda nefka-d kra n tektiwin rzant inelmaden n uɣerbaz alemmas 

I nwala lhant I unelmad akken ad yelmed ad d-yessenfali s lebɣi deg tutlayt n tmaziɣt, tiktiwin-a 

aselmad yezmer ad tent-ixdemd asakwen n tira deg tneɣrit neɣ yal anelmad iman-is, nessegza-d s 

umata amek i d-yettili usekwen n tira deg tneɣrit. Aselmad d ilelli deg usentel ara yextir i 

usakwen nefka-d kra n yisental d imedyaten akken ad d-nessegzi amek i d-yttili usakwen-a. 

 Asugen d amerkanti 

D asakwen anda inelmaden ad ssiwḍen ad d-arun aḍris,  ad d-sugnen kra n wass, rebḥen-d 

aṭas n yidrimen, ad d-alsen d acu ad xedmen yes-sen, amek ad tili tudert-nsen, anda ad 

ruḥen(aḥewwes,imukan n turart…).Asuddes n usakwen n tira ad yili akka: 

Asuddes n usakwen deg tneɣrit       

 Tamert: 1neɣ ugar. 

Iswan: Ad yaru aḍris n uglam. 

Ad yessemres asugen deg tenfalit-is. 

Asuddes n tneɣrit: Aselmad ad yebḍu inelmaden d igrawen, yal agraw ad yesɛu 4-5 n 

yinelmaden.Tineɣrit ad tt-ibḍu akken llan yigrawen yal agraw ad yeṭṭef amkan-is. 

Aselmad ad yebḍu akud ɣef kraḍ neɣ ukuz n tiram, tiremt tamezwarut ad d-isefhem asentel 

akken ad gzun yinelmaden amek ad d-sugnen imanen-nsen d imerkantiyen, syin ad bdun tira n 

tenfalit-nsen, ɣer taggara ad tili tɣuri s ssut ɛlayen n yal aḍris i d-uran yinelmaden, ad d-yili 

uwennet d useɣti n tuccḍiwin-nsen, akken yezmer ma yegra-d wakud ad d-sseɣtin tinfaliyin-nsen 

akken iwata. 

 Aglam n ccna 

Deg usakwen-a n tira, aselmad ad d-yawi ɣer tneɣrit kra wallal nuẓawan swacu ara slen 

yinelmaden i ccna-nni ɣef wacu ara d-arun, ad yeǧǧ inelmaden ad slen i ccna akken iwata ad t-

fehmen, syin ad d-ilin iwellihen. Akken daɣen yezmer ad yextir unelmad ccna iḥemmel ad d-

yaru fell-as. 

 Asuddes n usakwen deg tneɣrit 

Tamert: 1neɣ ugar 

Aseggur: ccna 

Iswan: Ad yaru aḍris iman-is, war talelt n uselmad 

Ad yessemres asugen-is, ad yessin leqdic s ugraw. Md: Tizlit n Karima“AYemma 

Tassa” 

Xtareɣ tizlit-ayi imi i d-ttmeslay ɣef tyemmat i yellan d lsas n uxxam,ulac win ur nḥemmel 

yemma-s…atg. 

Гer taggara n usakwen ad d-tili tɣuri s ssut ɛlayen n yeḍrisen i d-uran yinelmaden akked 

uwennet, azuzer n tektiwin gar yinelmaden d uselmad ɣef tenfaliyin-nsen, yal agraw ad d-ifek 

tamuɣli-s ɣef wayen i d-uran wiyaḍ, ad iẓer uselmad ma yewweḍ ɣer yiswan i d-yessewjed ɣer 

yinelmaden. 

  

 Tira n tefyar s wawalen «ḥemleɣ/ɣucceɣ» 

 Anelmad ad d-yaru akk ayen iḥemmel neɣ ayen iɣuc deg tudert-is n yal ass, asakwen-a 

yezmer ad t-isuddes uselmad d igrawen akken yezmer yal anelmad ad d-yaru iman-is imi yella 

useggur ad      i t-iɛiwnen asakwen ad yili s talɣa-ya:
1
 

 Asuddes n usakwen deg tneɣrit 

Tamert: 1/ ugar  

Aseggur: tafelwit 

Iswan: Ad yessemres urmir s“ad”. 

Ad yissin ad d-isenfali ayen iḥemmel s tira 

Tuddsa n tneɣrit: Aselmad ad ibeddel tuddsa n tneɣrit, ad ibeddel i yimukan n ṭṭwabel amek ad 

sɛun yinelmaden tikti n usakwen n tira. 

MD: ḥemleɣ turart d warrac/ ḥemleɣ ad ruḥeɣ ɣer yilel/ɣucceɣ ad ruḥeɣ ɣer umejjay. 

o Beddel tineqḍin s wawalen neɣ s tefyar n wayen i tḥemleḍ. 

 

 

                                                     
 
1
PETON JC., CAMILLE Jullian LP., 2006, « 44 atelier d‟ecriture ». 

Ḥemleɣ 

Ḥemleɣ ad inigeɣ………………………………… Ḥemleɣ ad………………. 

Ḥemleɣ asemmiḍ/Anebdu…………………………………………………... 

Ḥemleɣ ad ɣreɣ ungalen………………………………………………………. 

Ḥemleɣ unuɣ azeggaɣ……………………………Ḥemleɣ tafsut………….. 

Ḥemleɣ ad waliɣ isura……………………………………………………….. 

Ḥemleɣ ad ruḥeɣ ɣer lebḥer…………………………………………………. 

 

 

 Aglam n texxamt n targit 

Anelmad deg usentel-a ad d-yaru aḍris agelman, anda ad d-yeglem taxxamt i yessaram ad 

yesɛu, aya ad d-yili s usakwen n tira ad d-yesuddes uselmad deg tneɣrit akken ad yesegli ugar 

inelmaden-is ɣer tira, asakwen-a ad d-yili s talɣa-ya: 

 Asuddes n usakwen deg tneɣrit Tamert:1neɣ ugar 

Aseggur: tugniwin yemxalafen n texxamin icebḥen 

Iswan: Ad yissin unelmad tawsit n uglam 

Ad yessemres arbib akked yimyagen n tɣara 

Asuddes n tneɣrit: Tineɣrit ad tili s talɣa-ines yal anelmad deg umkan-is,syin aselmad ad 

iɛelleq tugniwin n texxamin-nni deg tfelwit, neɣ ad iseqdec tabidyut akken ad sɛun tikti, syin 

akin ad bdun tira n yeḍrisen-nsen yal anelmad iman-is imi d asentel yerza yiwen iman-is yal 

anelmad amek iyebɣa ad tili texxamt-is n n targit,ɣer taggara n usakwen ad tili tɣuri s ssut ɛlayen 

n yiḍrisen i d-yettwarun sɣur yinelmaden. 

 Tira n tullist 

Asakwen-a n tira n tullist yelha s waṭas i yinelmaden imi yettili s yigrawen deg uɣerbaz 

anda yal tineɣrit ad tt-aru tullist yes-s ad tekki deg temzizelt anta tullist iyfazen seg-sent, anect-a 

ad d-yili d asenfar asensegmi, ɣer taggara iselmaden ad walin anta tullist i yesɛan asnulfu ugar 

anta i yesɛan aɣelluy yelhan. 

 Asuddes n usakwen deg tneɣrit 

Tamert: 2neɣ ugar 

Iswan: Ad yissin unelmad taɣessa n tullist 

Ad yessemres asugen-is de gusenfali s tira 

Tuddsa n tneɣrit: Deg yal tineɣrit ad yili usakwen n tira anda ad arun yinelmaden tullisin-

nsen, aselmad ad ibeddel i yimukan n ṭṭwabel d tasqqaymut (tableronde) amek ad ilin 

yinelmaden zdin, syin ad yili netta d amesfaḍu n usakwen ad ten-iwelleh ma ssutren-d afus n 

talelt deg wayen ur gzin ara,ɣer taggara ad d-tili deg uɣerbaz tɣuri n tullisin akken ad walin 

yiselmaden anta i yfazen d tasnulfant. 

 

 

   Tugna uṭ° 3: Tuddsa n ugraw 

 

 Inzan 

Aselmad ad d-yefk umuɣ n yinzan i yettwasnen s waṭas deg tmetti-nneɣ taqbaylit, d 

aseggur i yinelmaden-is akken ad ten-yawi ɣer tira n yiḍrisen yes-sen, alaɣmu-ya n tira n usnulfu 

yelha i yinelmaden imi icudd ɣer tmetti akked tudert-nsen n yal ass yes-s aselmad ad yessiweḍ 

kra n yizen i ynelmaden-is. Ilmend n waya asakwen n tira ad d-yili s talɣa-ya deg tneɣrit: 

 Asuddes n usakwen deg tneɣrit 

Tamert: 1neɣ ugar 

Aseggur: umuɣ n yinzan 

Iswan: Ad yelmed ad yaru aḍris s useqdec n yinzan 

Ad yaru s teḍfi d lebɣi n tira 

Iwellihen: Arum-d aḍris s useqdec n yinzan-a, anda ad ten-id-ssfahmem d acu i d anamek-nsen, 

anda iten-ssemrasen, d acu i tamsirt id-ksem deg-sen? 

Asuddes n tneɣrit:Aselmad ad yebḍu inelmaden-is d igrawen yal agraw ad yesɛu 4neɣ5 n 

yinelmaden, syin ad sen-izzuzer inzan i yal agraw ad d-ili tɣuri-nsen s ssut ɛlayen akken win ur 

negzi ara awal neɣ inzi-nni ad t-id-ssefhem uselmad, syin akin ad bdun tira alma kfan yal agraw 

ad yextir anelmad ad d-yalin ɣer tfelwit ad d-iɣer tanfalit-nsen,ɣer taggara n usakwen ad tili 

taywalt gar yinelmaden ɣef tenfaliy-nsen d uwennet fell-asent. 

 Umuɣ n yinzan md: 

o Agdud melba idles am umdan melba iles. 

o Tameṭṭut iḥerzen, tif tayuga ikerzen. 

o Tasusmi tif tamussni 

o Ur ḥemleɣ gma,ur ḥemleɣ win ara t-yewten 

Taggrayt 

Гer taggara n uḥric-a n teẓri nesdukkel-d akk timiḍranin i yerzan asentel-nneɣ  asugen, 

asnulfu akked tira n usnulfu i d lsas n umahil-nneɣ, ilmend n tmuɣliwin n yimusnawen d 

yimyura inufa deg yimagraden, tizrawin d yidlisen dɣa tban-aɣ-d txutert n tira n usnulfu deg 

usnerni n tezmert n tira sumata akked yiswan ɣer wacu tessawaḍ anelmad deg tneɣrit ladɣa deg 

urmud n tira. 

Syin nessasen-d asakwen n tira s telqay, amek i d-yettili useddu-ines deg tneɣrit akked 

yiswan-is imi d ayen i yettɛawanen inelmaden deg usenfali n uḍris-nsen, akken daɣen i d-nejmeɛ 

kra n yirmad i nufa sseqdacen-ten iselmaden s waṭas uɣalen d tanumi ur seglayen ara inelmaden 

ɣer tira,ɣef waya neɛreḍ nessumer-d kra n yirmad d imaynuten ɣer tutlayt n tmaziɣt,d ayen ara 

iɛiwnen inelmaden ad d-senfalayen s lferḥ d lebɣi, ula d aselmad ad ibeddel tarrayt i yuɣ tanumi 

ixeddem, s ara isegli inelmaden-is. 

Tura ad nɛeddi ɣer uḥric n tesnarrayt iɣef yebna leqdic-nneɣ, ad d-nessisen tarrayin n 

ugmar n yinefkan, ad yessisehlen fell-aɣ ad d-nerrɣef ugnu d usidet n turdiwin. 

AḤRIC 02 : 

     TASNARRAYT 

Tazwert  

Deg uḥric-a ad yili ussisen n yal aferdis n tesnarrayt i neḍfer iwakken ad naweḍ ɣer yiswi 

n umahil-nneɣ d tririt ɣef usteqsi agejdan d usidet n turdiwin. Deg-s ad nemmeslay, ɣef yiswi 

n usentel n tezrawt, syin ɣur-s ad d-nessisen annar d uswir n yinelmaden i wumi nga tannayt, 

ɣer taggara ad d-yas ussisen n tarrayin n ugmar n yinefkan akked tarrayin n tesleḍt n yinefkan 

(tafelwit n tannayt d yifuras n yinelmaden). 

1. Iswi n usentel  

Tazrawt-a terza tira n usnulfu deg ufares s tira, i ilan tixutert deg ukala n uselmed / almad 

n tutlayt n tmaziɣt. Nefren asentel-a imi tira s umata tesɛa azal deg ulmad n tutlayt akken i d-

tura DESVIGNES Marie-Josée: « Tira mačči kan d amseḍfer n yisekkilen i yesɛan anamek 

maca terza ladɣa axemmem-nneɣ. S tira i nlemmed ad naru ad nxemmem »*1 S tira i 

ylemmed unelmad tira d uxemmem. Rnu ɣef waya asenfali s tira d armud agejdan deg usenfar 

d tegzemt tasnalmudant, ihi ilaq ad nger tira n usnulfu deg-s akken ad tili d tabaɣurt d 

tasnulfant ula d inelmaden ad lemden tira s teḍfi d lebɣi. 

Iswi n umahil-a d askan n wazal n usekwen n tira n usnulfu deg tneɣrit, akked uskan n 

tsuddas iwulmen tamsirt n uselmed n tenfalit s tira, s ara yettwali unelmad tira d tiḍfi d 

timgleyt, rnu ad ibeddel tamuɣli-ines ɣef tira. 

2. Afran n unnar 

Iwakken ad d-nawi inefkan s wayes ad d-nerr ɣef usteqsi agejdan d turdiwin –nneɣ, 

nefren ad neg tannayt deg uɣerbaz alemmas aswir wis kraḍ, imi inelmaden-a mhazen ugar deg 

tira n yeḍrisen ɣef wid n uswir amenzu, akken daɣen i yella wullis deg uswir-a deg tiremt i 

nruḥ ad neg tannayt, imi deg tsekka-yi ara yizmir unelmad ad iffeɣ i tilawt, ad iseqdec 

asugen-ines s waṭas, ad d-isnulfu deg tenfalit-ines.  

Tannayt-a nexdem-itt deg uɣerbaz i d-yezgan deg tɣiwant n Leqser iwumi qqaren « Yeḥya 

Crif Karim Bercic » 

3. Tarrayin n ugmar n yinefkan 

                                                             
* « écrire ce n’est pas seulment former des suites de lettres qui font un sens c’est aussi et surtout penser. C’est 

en écrivant que l’on apprend à écrire et donc à penser. » 
1 DESVIGNES Marie-josée, 2000, « La littérature a porté des enfants : enjeux des atelier d’écriture dès l’école 

primaire » éd. L’Harmattane, Paris, asb. 26.  

 3 .1. Tannayt : 

Akken ad d-negmer inefkan yerzan leqdic-a seg unnar, nesseqdec tannayt deg tneɣrit i 

nebḍa ɣef 5 n taggayin yal yiwet s yittewlen-is, tiririt ad tili s ih neɣ ala akked tamawin ara d-

negmer. 

Iswi n useqdec n tarrayt-a ad nessiweḍ ad nwali amek i d-yettili usekwen n tira n usnulfu 

deg tneɣrit d wamek i ttilin inelmaden gar-asen deg temsirt n tenfalit s tira, s usekwen i nga 

imi ten-freq d igrawen iwakken ad d-nerr  ɣef  turda  tamezwarut: «Asekwen n tira n usnulfu 

d tasuddest i yettawin ɣer tnezzarit gar yinesɣuma n yal agraw akked usegli-nsen ».  

 

Taggayin Ittewlen Ih  Ala Tamawt 

Timegleyt  Inelmaden sɛan taḍfi n tira. 

 Asekwen n tira n usnulfu yessawaḍ 

inelmaden ɣer usegli. 

   

Taywalt d 

tnezzarit 

 Tettili taywalt gar yinelmaden. 

 Yettili udiwenni gar yinelmaden. 

 Tettili tnezzarit gar yiɛeggalen n ugraw. 

   

Leqdic 

deg            

ugraw 

 Inelmaden gzan asentel, fkan-as azal i 

leqdic : 

o ɣaren-t/ ttarun / ttnadin ad t-

fehmen. 

 Yal anelmad ixeddem amur-is n leqdic : 

o Ttmeslayen gar-asen ɣef leqdic 

 Asekwen deg tneɣrit ijebbed-d 

inelmaden : 

o Teɛjeb-asen tikti n leqdic s ugraw 

o Isishil leqdic ɣef yinelmaden 

   

Tuddsa n    

usekwen 

 Aselmad iḍfer akk taggayin n usekwen i 

yelhan i unelmad. 

   Afulman  Gar unelmad d uselmad. 

 Gar unelmad d unelmad. 

 Gar ugraw d ugraw. 

   

  

 Tafelwit 2: Tannayt n urmud n ufares s tira deg usekwen n tira. 

3.1.1. Armud n temsirt n usekwen i nga 

Tamsirt: Tanfalit s tira. 

Akud: 45 min. 

Aseggur: Tamacahut « afellaḥ d mmi-s ».( d tayi i nefreq i ynelmaden, nefka-asent d tazgent 

akken ad tt-kemlen, akemmel-ines yella deg tjenṭeḍt uṭ°2, asb 86) 

Iswi n temsirt: 

 Ad d-ikemmel taggara n tmacahut. 

 Ad iseqdec asugen deg tenfalit-ines. 

Iwllihen: 

Deg ufares-nwen arum-d s tlelli, yal agraw ad isenfali ad d-isugen taggrayt n tmacahut s 

tarrayt-is. 

Kemlem-d tagnit n taggara n tmacahut. 

      AFELLAḤ D MMI-S 

Yella yiwen n urgaz d afellaḥ, ala tamusni i d raṣ lmal-is, nnif d lḥerma d agerruj, γef 

isseḥbibir nezzeh. Ihi yiwen n wass, innuγ d tmeṭṭut-is armi i t-tluqeb, tenna-yas: -Lukan sεiγ 

zzher nekk seg uxxam n wid iγṛan, ur ttaγeγ ara afellaḥ leεmeṛ ikcem aγerbaz, atmaten-iw d at 

leqlam γef umeẓẓuγ.Afellaḥ, mi isla i lehduṛ-agi, ittwajreḥ, acku iẓra sani rran. Inna-yas: Ihi i 

mi ttwaḥqṛeγ akk, ad truḥed tura γer uxxam-nwen, ad ten-testeqsiḍ γef wayen akk ad awen-

iniɣ; ma ur d-tewwiḍ ara tiririt iseḥḥan ad tuγaleḍ, acku win iγran mačči d nekkini. 

Tenna-yas: -Bbuh! Ur yelli usteqsi umi ur sεin watmaten-iw tiririt. 

Inna-yas: -Ini-asen acu i irẓagen di ddunit ? D acu i iẓiḍen di ddunit? 

Tenna-yas: -Ah d aya ! tura ad ruḥeγ. 

Mmi-tsen ad d-issel i wayen iḍeṛṛun, iḥsa yemma-s ur d-tettawi tiririt ilaqen, issen baba-s d bu 

lemεun, xwal-is d at-zzux n baṭel, yuggad γef yemma-s, iffeγ si ṭṭaq n teεrict, izwar s abrid ad 

iqabel yemma-s, imlal yid-s mi tleḥḥu inna-yas:-Yemma tewwiḍ-d tiririt? 

Tenna-yas:  -Meεlum. 

Inna-yas: -Acu-tt? 

Tenna-yas:-I iẓiḍen d tament, i irẓagen d qeḍṛan. 

Dγa yewwet anyir-is, inna-yas:-Acu iyi-yeğğan zwareγ-am-d s abrid. 

Tenna-yas: -Ayγer? 

Inna-yas: -Lemmer ad isel i tririt-a ad am-ibḍu aqeṛṛu, ma tebγiḍ ad tkemmleḍ ussan-im yid-

neɣ ini-as… 

     Yahia Yanes, Afellaḥ d mmi-s, la dépêche 

 de kabylie ,Alger, 30/07/2012 

3.1.2. Asekwen n tira  

 Deg tannayt i nga deg temsirt n tenfalit s tira, nextar aḍris aseklan d aseggur n 

usekwen n tira n usnulfu i yellan d tamacahut, acku nwala ulac win ur nḥemmel ara timucuha 

ladɣa imi d imecṭaḥ, rnu nefren tamacahut i sehlen twulem aswir-a, tesɛa amawal i sseqdacen 

inelmaden yal ass ama deg tneɣrit ama deg tmetti. 

S lxetyar-a n tmacahut « afellaḥ d mmi-s » i yura Yaḥya Yanes, neɛreḍ ad nger anelmad deg 

tegnit n tira n usnulfu, ad yettaru s lebɣi akked teḍfi imi sɛant azal deg umahil-nneɣ. 

3.1.2.1.  Aseddu-ines  

Nexdem yiwet kan n temsirt n usekwen n tira imi drus n wakud i yellan. Nga asekwen n 

temsirt n tira n usnulfu. Nsuddes tamsirt n tenfalit s tira s talɣa n usekwen, nebḍa tineɣrit ɣef  

9 n yigrawen yal agraw yesɛa 3-4 n yinelmaden. Inelmaden bdan ttmuqqulen ɣer tfelwit anda 

tebda tselmadt tettaru-d iwellihen i d-nsewjed :  

 arum-d s tlelli taggrayt n tmacahut. 

 kemmel-m tagnit n taggara n tmacahut.  

Mi tekfa, tebda asefhem i yinelmaden s yisteqsiyen n wayen ssnen yakan.                                                         

Imedyaten:                                

 Ma tecfam ɣef tuddsa n uḍris ullis ?      

  Acḥal n tegnatin i tesɛa tamacahut?  

Syin nefreq-asen tamacahut: « Afellaḥ d mmi-s » i d-nsewjed. 

3.1.3. Assisen n taggayin n tfelwit n tannayt  

Deg umur-a ad neɛreḍ iwakken ad d-nefk iswan n yal taggayt i d-nefka deg tfelwit n 

tannayt. 

Taggayt 1: Iswi-s d askan ma asekwen n tira n usnulfu yessawaḍ ɣer taḍfi n tira ma yettawi 

ɣer usegli n yinelmaden, yessawaḍ-iten ɣer lebɣi n tira. 

Taggayt 2: Iswi-s iwakken ad nẓer ma tella-d taywalt gar-yinelmaden n ugraw, s udiwenni i d-

yettilin gar-asen ɣef tenfalit s tira d uqader n umeslay n yal yiwen akken daɣen ad nẓer ma tella 

tnezzarit-nni gar-asen s waṭas. 

Taggayt 3: Iswi-s d askan n txutert n leqdic s ugraw, ma inelmaden fkan-as azal i usentel-nni, 

gzan-t neɣ ttnadin ad t-fehmen, ma xedmen d igrawen yal yiwen ittekki deg leqdic-nni ittakk-

d tikti-ines, ttmeslayen gar-asen ɣef ukemmel n tmacahut « Afellaḥ d mmi-s ». Ma ijebbed-

iten-id leqdic-a s ugraw. 

Taggayt 4: Iswi-s ad nwali ma llant akk taggayin n usekwen n tira i d-yellan deg tneɣrit. 

Taggayt 5: Iswi-s d askan n unelmad ma d afulman deg usekwen n tira n usnulfu ama d 

yinelmaden-niḍen, d uselmad neɣ gar ugraw d ugraw. 

3.2. Ifuras n yinelmaden 

Mi nga tannayt deg tneɣrit n uɣerbaz alemmas aswir wis kraḍ nura-d acu i nwala iwakken 

ad d-nerr ɣef turda-nneɣ tamezwarut. Ngmer-d 6 n yifuras n yinelmaden iwumi ad neg tasleḍt 

akken ad nessidet turda-nneɣ tis snat «Tira n usnulfu tesnernay asugen n yinelmaden deg 

tenfaliyin-nsen, acku d allal i yettaǧǧan anelmad ad d-isnulfu deg tira-ines. »  akken ad nwali 

ma d tidet yella unserni deg tenfaliyin-nsen. Tarrayt i nesseqdec d wamek ad tili tesleḍt-is d 

ayen ad d-nessegzi deg wayen i d-d-iteddun. 

 

Taggayin Ittewlen     ih Xaṭi +/- 

Talɣa n uḍris  Beṭṭu n uḍris d talaɣa-ines. 

 Aseqdec n usigez. 

   

Tuddsa n uḍris 

d tnmeẓla. 

 Ma inelmaden sqedcen talɣa n wullis. 

 Aseqdec n yisuraz, tisɣunin, tinzaɣ. 

   

Amawal.  Ma inelmaden wwin-d awalen imaynuten. 

 Ma ddmen-d tifyar neɣ awalen seg tmacahut 

Asugen.  Aseqdec n usugen deg tenfaliyin-nsen. 

 Tinfaliyin tisugnanin. 

   

Tuccḍiwin n 

tira. 

 Aseqdec n yizri d wurmir ussid akked tira 

iwatan n yisemmaden d yimqimen-nsen. 

   

 

Tafelwit 3 : Tafelwit n uskazal n yifuras n yinelmaden.  

4.  Tarrayin n tesleḍt  

Deg umahil-a nessemres snat n tarrayin n ugmar n yinefkan, tannayt akked tesleḍt n 

yifuras n yinelmaden, ihi tura ad d-nessisen tarrayin n tesleḍt n yinefkan i nessemres deg 

tarrayt-a. 

4.1. Tasleḍt n yinefkan n tannayt  

Deg wayen yerzan tasleḍt i nexdem tbed ɣef tamawin i nga, imi nexdem asekwen n tira 

deg temsirt n ufares s tira, ɣef wayen i nwala deg usekwen-a akked leqdic n yinelmaden deg-

s; syin anida inelmaden xeddmen neɣ wḍen ɣer wayen i nettnadi ad neg azamul (+), ma yella 

anida ur xeddmen ara ad neg azamul (-) ma gar-asen ad neg (-/+). 

Γer taggara, yal attwel ad as-neg tasleḍt iwakken ad nẓer ma tira n usnulfu tesnernay 

tazmert n usugen n yinelmaden deg usenfali s tira s usekwen n tira i nga deg tneɣrit. 

4.2. Tasleḍt n yifuras n yinelmaden 

Mi kfan yinelmaden asekwen n tira deg tneɣrit, negmer-d ifuras-nsen akken adas-nexdem 

tasleḍt, nga-d tafelwit i yebḍan d taggayin yal yiwet s yittewlen-is yerzan askazal n  tenfalit n 

unelmad yes-sen ad nẓer ma igrawen sqedcen asugen deg tenfaliyin-nsen akken daɣen ad 

nwali ma gzan kra n yilugan n tenfalit s tira, ama deg wayen yerzan amawal amaynut, 

tuccḍiwin n tira, tuddsa n uḍris…atg. 

Taggrayt  

Deg uḥric-a n tesnarrayt nessaweḍ ad d-nessisen akk iferdisen n tesnarrayt: iswi n 

usentel, afran n unnar, nemmeslay-d ɣef tarrayin n ugmar n yinefkan (tannayt akked ugmar n 

yifuras n yinelmaden) d wamek ad d-tili tesleḍt-nsen. 

S wakka nessaweḍ ɣer taggara n uḥric n teẓri d tesnarrayt i yellan d lsas n tezrawt iɣef ad 

tbedd tesleḍt-nneɣ deg yixef i d-iteddun 

 

 

 

 

 

 

 

 

 

 

 

 

 

 

 

 

 

 



Ixef 0 : Tiẓri d tesnarrayt     Aḥric 02: Tasnarrayt 

 

49 

Taggrayt n yixef 

Ixef-a d win i nebḍa ɣef sin n yiḥricen, deg uḥric amezwaru newwwi-d awal ɣef usnulfu d 

usugen, nessegza-t-id yal yiwet iman-is, nesbadu-d tira n usnulfu i yellan d tigejdit n umahil-

a, nesseken-d tamlilt i tesɛa deg usnerni n tezmert n tira ɣer yinelmaden acku tessaweḍ-iten 

ɣer lebɣi d taḍfi i tira; syin nekcem ɣer usekwen n tira i yellan d adeg yezdin akk inelmaden 

yttawi-ten ad ilin d isnulfanen, d isugnanen deg tenfaliyin-nsen, newwi-d daɣen tibadutin i d-

fkan imussnawen fell-as d wamek i d-yettili useddu-ines, akken daɣen id-nebder kra n yirmad 

i sseqdacen yinelmaden n uswir wis kraḍ aɣerbaz alemmas deg temsirt n tenfalit s tira. Rnu 

nessumer-d kra n tektiwin n tenfalit s tira ɣef yisental mxalafen i nwala wulmen inelmaden 

akken ad temhaz tira-nsen. 

Deg uḥric wis sin tesnarrayt, newwi-d awal ɣef yiferdisen n tesnarrayt i nesseqdec ( iswi 

n usentel, afran n unnar, armud i nessseqdec deg tneɣrit) akken daɣen i d-nemmeslay ɣef snat 

n tarrayin i neḍfer deg tezrawt-a ama d  tannayt i nga deg tneɣrit ama d ifuras n yinelmaden i 

d-nejmeɛ ɣer yinelmaden ara aɣ-iɛiwnen i ad naweḍ ɣer yiswi n umahil-nneɣ. 

Tazwert n yixef 

 Akken i d-nessasen deg uḥric n tesnarrayt tarrayin n ugmar n yinefkan, ihi tura ad 

nɛeddi ɣer tesleḍt-nsen iwakken ad naweḍ ɣer yiswi n umahil-a. Yal tarrayt tesɛa iswi-ines : 

tafelwit n tannayt n yinelmaden  iswi-s d asebyen ma ifaz usakwen n tira deg tneɣrit, isseglay 

inelmaden ɣef tira ugar, ifuras n yinelmaden ad asen-neg tasleḍt akken ad nwali ma wḍen ɣer 

usugen d tira n tenfaliyin tisnulfanin. 

 Ihi ad nɛeddi ɣer uḥric n tesleḍt akken ad nessidet turdiwin id-nenna deg tazwara i 

yebḍan ɣef sin n yiḥricen : aḥric amezwaru, tasleḍt n tfelwit n tannayt, aḥric wis sin tasleḍt n 

yifuras n yinelmaden. 

Tazwert 

 Deg uḥric-a amezwaru n tesleḍt, ad nesleḍ ayen i nwala deg tannayt i nexdem deg 

tneɣrit n uswir wis kraḍ aɣerbaz alemmas sɣur yinelmaden n tmaziɣt, iwakken ad d-nerr ɣef 

turda-nneɣ tamezwarut : « asakwen n tira n usnulfu d tasuddest i yettawin ɣer tnezzarit gar 

yinesɣuma n yal agraw akked usegli-nsen ». 

 Ilmend n waya nesbedd tafelwit n tannayt i yerzan inelmaden nebḍa-tt ɣef 5 n 

taggayin, yal yiwet deg-sen tebḍa d ittewlen syin nexdem-asen tasleḍt. 

1. Tasleḍt n yinefkan n tannayt  

Tannayt i nga deg tneɣrit n uɣerbaz alemmas, aswir wis kraḍ terza : timegleyt, taywalt d 

tnezzarit, leqdic deg ugraw, tuddsa n usekwen, afulman. Γef waya, igemmaḍ n tesleḍt n 

yinefkan n tannayt-a ad d-illin d aferdis n tririt ɣef turda-nneɣ tis snat. 

Taggayin                       Ittewlen     ih Ala +/-   tamawt 

Timegleyt  Inelmaden sɛan taḍfi n tira. 

 Asakwen n tira n usnulfu yesssawaḍ 

inelmaden ɣer usegli. 

   + 

   + 

  Md :aya iban-d 

deg wudmawen-

nsen 

Taywalt d 

tnezzarit 

 Tettili taywalt gar yinelmaden. 

 Ma yettili udiwenni gar yinelmaden. 

 Ma tettili tnezzarit gar yiɛeggalen n 

ugraw. 

   + 

   + 

   + 

  Md :yal 

anelmad 

yettmeslay d 

ugraw-is 

Leqdic 

deg 

ugraw 

 Ma inelmaden gzan asentel, fkan-as azal i 

leqdic :  

o ɣaren-t / ttarun / ttnadin ad t-

fehmen. 

 Yal anelmad ixeddem amur-is n leqdic :  

o ttmeslayen gar-asen ɣef leqdic 

 Asakwen-nni deg tneɣrit ijebbed-d 

inelmaden :  

o teɛjeb-asen tikti n leqdic s ugraw  

o isishil leqdic ɣef yinelmaden 

 

 

 

 

 

 

   + 

 

 

  + 

  +   

 

  

 

* 

 

kra ttarun wiyaḍ 

ttmeslayen kan i 

yemdukkal-nsen 

yiwen seg-sen 

ad yaru. 

D ayen i nwala 

deg tneɣrit 

xedmen akken 

ma llan md : 

yiwet tseqsa-d 

ɣef unamek n 

wawal « tluqeb-

it » 

Tuddsa n 

usekwen 

 Aselmad iḍfer akk taggayin n usekwen i 

yelhan i unelmad. 

+    

Afulman  Gar unelmad d uselmad. 

 Gar unelmad d unelmad. 

 Gar ugraw d ugraw. 

   + 

 

   + 

 

- 

 

 

D ayen i yellan 

gar uselmad d 

unelmad imi 

leqdic-a yerza-

ten iman-nsen. 



Ixef 02 : Tasleḍt   aḥric 01 : Tasleḍt n tfelwit n tannayt 

 

55 

 Tafelwit 3 : Tannayt ɣef urmud n ufares s tira sɣur yinelmaden daxel n 

yigrawen   

1.1. Timegleyt 

Deg uttwel-a amezwaru « Inelmaden sɛan taḍfi n tira », nebɣa ad nwali ma asakwen 

yessaweḍ inelmaden ad sɛun taḍfi n tira imi attwel-a d tawtilt tagejdant ad yawin anelmad ad 

d-issenfali akken iwata, ad yaru s lebɣi mačči i tezmilt d tugdi n uselmad. Ihi, mi nga tannayt  

nufa inelmaden iɛjeb-asen usentel-nni ladɣa imi d-nextar tamacahut d ayen i ḥemlen s waṭas 

yinelmaden, deg-s i zemren ad d-fken tizemmar-nsen n tira(amedya:igrawen akk ttarun s 

talwit d ucmumeḥ,ɣaren tamacahut taɣuri tasusamt), d aya i yeǧǧan inelmaden ad awḍen ɣer 

taḍfi n tira acku d ayen i nwala deg usakwen-a inelmaden uysen ad bdun tira ad sugnen 

taggara n tmacahut-nni.  

Ma deg wayen yerzan attwel-a wis sin « Asakwen n tira n usnulfu yessawaḍ 

inelmadenɣer usegli »,nga-t akken ad nwali ma asekwen n tira d win i yesseglayen 

inelmaden ɣef tira, acku asegli n unelmad deg tneɣrit yesɛa tixutert deg ulmad-is yettɛawan-it 

ad yaweḍ ɣer yiswan n temsirt. Deg uferdis-a nufa yiwet n taggayt (+) deg yigrawen-nni akk, 

imi nwala isegli-ten s waṭas usakwen-nni, senfalayen-d lebɣi-nsen n tira, aya neẓra-t deg 

wudmawen-nsen ferḥen d iweliwlanen, bdan srid leqdic-nsen steqsayen ɣef wacu ara d-arun? 

Amek ara bdun? D acu i  tifrat n wugur? D anect-a akk i aɣ-d-iseknen asegli amek i d-yella 

deg tneɣrit-nni. 

Γer taggara nwala asegli n yinelmaden i tira yesɛa azal deg wayen ad d-senfalin d ayen i 

ten-yewwin ɣer tiḍfi n tira, imi yal agraw yura-d aḍris ɣer taggara n usekwen-a n tira i nga. 

1.2. Taywalt d tnezzarit 

S uttwel-a « Tettili taywalt gar yinelmaden »,nebɣa ad nwali ma tella-d taywalt deg 

usakwen i nga deg tneɣrit, imi attwel-a d tarrayt gar tarrayin n tira n usnulfu, yesseqdac-itt 

uselmad ɣer taggara n usakwen, deg tɣuri n yiḍrisen i d-uran yinelmaden akked uwennet fell-

asen, d aya ad d-yawin taywalt gar yinelmaden d uselmad deg usakwen n tira. Ihi seg tannayt i 

nga nufa inelmaden akken ma llan ttmeslayen ttembadalen isalen gar-asen deg ugraw seg 

tazwara n usakwen, md : yal anelmad yettmeslay d ugraw-is ɣef usentel-nni. Syin ɣer taggara 

tella-d taywalt imi i d-ɣran kra n yigrawen tinfaliyin-nsen(md : yiwen n ugraw isteqsa agraw-

nniḍen : iwacu i txedmem taggara-s teḥzen) nwala taywalt gar-asen ɣef tiktiwin-nsen akken 

daɣen yal agraw yefka-d tamuɣli-s ɣef yiḍrisen-nni id-ɣran. Taywalt d aḥric agejdan deg 

usekwen n tira n usnulfu imi yes-s i ttemsefhamen yinelmaden ɣef umeslay d tektiwin ara 

sqedcen deg tira n tenfaliyin-nsen. 

Deg uferdis-a « Ma yettili udiwenni gar yinelmaden »,nga-t akken ad nẓer ma ssqedcen 

yinelmaden adiwenni deg usakwen n tira, fkan-as azal i usiweḍ n tektiwin-nsen gar-asen, imi 

adiwenni d allal i umbaddel n tmusniwin gar yinelmaden deg tneɣrit. Γef waya, mi d-nezzi 

deg tneɣrit gar yigrawen nwala kra n yinelmaden ttemseqsayen gar-asen ɣef wanta tikti ara 

xtiren telha i tmacahut, amedya : 

Agraw 1 isteqsa agraw 2 : « dacu i d tririt iwatan ara tawi tmeṭṭut i urgaz-is ? » 

Agraw 2 yenna-asen : «  affem-d tirirt iman-nwen . » 

Yal anelmad amek i d-yesugun telha neɣ ur telhi ara taggara-s, anta tiririt ara sxedmen seg mi 

kfan adiwenni-nsen msefhamen bdan tira.  

Ihi, anelmad yettɛawan-it udiwenni akken ad isnerni tiktiwin-ines deg uḍris ara d-

yessenfali, imi adiwenni yesɛa tamlilt deg ulmad ladɣa ama yili leqdic s ugraw yettili-d 

udiwenni ugar, yes-s i yezmer unelmad ad yemmeslay war akukru s tlelli gar yimdukal-is deg 

tneɣrit, itekkes i unelmad leḥya-nni ara t-yeǧǧen ur d-yettawi ara tamussni tekmel deg tneɣrit 

md : imi nwala ulac tasusmi deg tneɣrit, ttmeslayen akk, yal anelmad yesɛa tamlilt deg ugraw-

is. 

« Ma tettili tnezzarit gar yinesɣuma n ugraw »,nerra azal i uttwel-a aneggaru imi yesɛa 

azal deg ulmad n tutlayt s umata, ladɣa deg usnerni n waṭas n tzemmar am taywalt deg tneɣrit, 

ɣef waya nufa-d deg tannayt i nga tella s waṭas tnezzarit gar yinelmaden aya yella-d s 

umbaddel n tmussniwin d tektiwin gar-asen (amedya: askasi gar yinelmaden n ugraw), tagnit-

a tesnernay aṭas n tzemmar akken i d-nebder ya am taywalt gar yinesɣuma n ugraw, anect-a 

nwala-t s lemɛiwna yellan gar-asen wa yettkemmil tikti n wa.  

amedya : deg tneɣrit anelmad yefka-d tikti txus wayeḍ ikemmel-as-d 

Yiwen ina-as : « ad nkemmel taggara n tmacahut ltelha » 

Wayeḍ yerra-as-d : « tameṭṭut ad tawi i urgaz-is tiririt iwatan. » 

 akken daɣen, i nwala tanezzarit deg ferru n wuguren i d-mlalen deg usakwen-nni n tira, imi i 

d-nezzi nwala ugur n kra n yinelmaden amek ara d-kemlen taggara n tmacahut-nni, dɣa yella-

d umbaddel n isteqsiyen d tektiwin almi i d-ufan tifrat. 

Tanezzarit, d aferdis agejdan deg usekwen n tira, tewwi inelmaden ad sɛun aṭas n tektiwin 

d usugen deg tira n yiḍrisen-nni. Md : yal anelmad yettkemmil tikti n wayeḍ ɣef waya yelha 

ɣef uselmad ad yettnadi amek ad d-yeslali tagnit n tenzzarit gar yinelmaden deg yal tamsirt, 

ladɣa deg temsirt n tenfalit s tira, akken ad ilin yiḍrisen-nsen d isnulfanen. 

Γer taggara , nwala taywalt id-yellan gar yinelmaden deg usakwen n tira i nga tesɛa azal-is 

deg tira n tenfaliyin-nsen, imi inelmaden ttmeslayen gar-asen ttemsteqsayen, yal anelmad 

yefka-d tamuɣli-s, isken-d tizemmar-is ama deg tira neɣ deg ukemmel n tmacahut-nni. Ma d 

adiwenni d ayen i yellan deg usekwen n tira, yes-s inelmaden ttembadalen isallen d tiktiwin 

aya d ayen i yelhan i usnerni n tmusniwin-nsen. Rnu ɣef waya, nwala deg usakwen-a aferdis 

agejdan n tesnalmudt i yellan d tanezzarit gar yinelmaden n yal agraw, i ten-yewwin uran-d 

aḍris yeččur d tiktiwin timaynutin. 

1.3. Leqdic deg ugraw 

Attwel-a « Ma inelmaden gzan asentel, fkan-as azal i leqdic », d win i yebḍan ɣef kraḍ n 

yiḥricen, nga tasleḍt i yal aḥric iman-is, iwakken ad nwali ma inelmaden gzan ayen i d-

nessewjed deg usakwen n tira, fahmen tamacahut “afellaḥ d mmi-s”, d acu ara xedmen deg 

usekwen-a, ttarun. 

Deg uttwel-a, «Ma inelmaden ɣaren aḍris»,  akken neẓra mi asen-nefreq tamacahut-nni, 

tuget n yinelmaden ruḥen ad tt-ɣren, uysen ad walin d acu-tt tmacahut, ur ǧǧin ara taselmadt 

ad tt-kfu tira, mi bdan ɣɣaren-tt nwala-ten tecmumuḥen teɛǧeb-asen tmacahut-nni, kemlen-tt 

almi d taggara steqsayen ɣef ukemmel-ines iwacu d tazgent Md: yiwet n teqcict testeqsay ɣef 

unamek n wawal « tluqeb-it ». 

Ma deg wayen yerzan attwel wis sin«Ma inelmaden ttarun akk »,nga-t akken ad nwali 

ma ttarun yinelmaden n ugraw yal yiwen iman-is neɣ zdin kan deg yiwet n tira. Mi id-nezzi i 

yigrawen nga tamawt, yal agraw yiwen kan i yettarun deg-sen, wiyaḍ as-d-qqaren neɣ ad as-

d-mlin d acu ara yaru, ad as-d-ttaken tiktiwin-nsen iwulmen aḍris-nni netta ad yaru, ihi nufa 

inelmaden deg usakwen n tira i nga  ur ttarun ara akken ma llan deg ugraw. 

Attwel aneggaru, «Ttnadin ad fehmen», nga-t akken ad nẓer ma asentel iwulem aswir-

nni, gzan-t, nudan ad fahmen.Deg tazwara n usakwen n tira n usnulfu kan i d-steqsan 

yinelmaden ɣef usentel-nni (amedya: d acu ad nexdem deg tmacahut-a?), fehment akk anagar 

kraḍ n yinelmaden i d-yesteqsan ɣef wacu ara d-naru?Ma d wiyaḍ gzan asentel imi neẓra-t 

deg umeslay-nsen ɣef wayen i ɣran yakan ɣeftmacahut, gzan tuddsa-ines (deg tegzemt n 

wullis). 

Attwel-a, « Yal Anelmad ixeddem amur-is n leqdic », nga-t akken ad nwali ma yal 

anelmad deg ugraw yeṭṭef amur-is n leqdic, yesɛa d acu ad yexdem deg usakwen-nni, dɣa 

nwala yal anelmad yeɛa tamlilt deg ugraw-nni mačči yiwen kan i iqedcen, anect-a iban-d s 

umbaddel n yisalen gar-asen s timawit akked ttmeslayt-nsen ɣef leqdic-nni, yal yiwen 

yessumur-d tiktiwin-ines i iwala lhant syin ttextirin gar-asen anta tikti ara ddmen (amedya: 

lxir d ccer neɣ sseḥ d lekdeb, i d tiririt yelhan). 

Attwel-a, ibedd ɣef usakwen n tira « Ma asekwen-nni deg tneɣrit ijebbed-d 

inelmaden », nga-t akken ad nwali ma asakwen n tira d allal i d-ijebbeden anelmad ɣer tira 

deg tneɣrit. Aferdis-a d agejdan deg umahil-nneɣ, fell-as i nexdem tannayt-a deg tneɣrit, imi 

asekwen-a ikcem deg wahil n uselmed, s yiswi n lemɛiwna n unelmad deg usenfali s tira ad 

yaweḍ ɣer tzemmar i yettilin deg temsirt-a akked yiswan-is.Attwel-a d win i nebḍa ɣef sin n 

yiḥricen. 

o Aḥric amezwaru, attwel-is« teɛjeb-asen tikti n leqdic s ugraw », nga-t acku yesɛa azal, 

yes-s ad yemhaz usakwen n tira ad yawi inelmaden ad d-arun iḍrisen s lebɣi n tira.Γef 

wayen i nwala deg tannayt tikti n usekwen n tira teɛjeb-asen akk i yinelmaden deg 

tneɣrit-nni, yal anelmad inuda d wanwa ara yexdem leqdic-is, aselmad yebḍa tineɣrit ɣef 

9 n yigrawen yal agraw yesɛa 3 neɣ 4 n yinelmaden, akken i ten-nwala ccmumuḥen 

uɣalen d iwliwlanen, d ayen akk i ḥemlen yinelmaden deg temsirt n ufares s tira md: imi i 

ten-nwala uysen ad bedlen imukan akken ad xedmen s ugraw. Ihi yelha usakwen n tira 

deg tneɣrit imi s ugraw ara d-awin yinelmaden aṭas n yisallen deg tenfalit-nsen, d ayen 

ara ifazen tamsirt n usenfali s tira. 

o Aḥric wis sin, aneggaru deg taggayt-a « isishil leqdic ɣef yinelmaden »,nga-t akken 

ad nwali ma asakwen n tira yessashel i yinelmaden leqdic-nsen, yewwi-ten ad d-arun 

war uguren.Ihi, nufa-d asekwen n tira isashel asenfali n teggrayt n tmacahut-nni ur 

ṭṭifen ara aṭas n lweqt deg tira n tenfalit-nni md: imi ɛeddant 15 dqayeq 3 n yigrawen 

uran-d kra n yijerriḍen, imi tella lemɛiwna gar-asen ɣef leqdic yal anelmad d acu i d-

yexdem, d acu id tamlilt-is deg ugraw-nni daya i ten-issawḍen uran-d akemmel n 

tmacahut kfan deg wakud i ilaqen. 

 

1.4. Tuddsa n usakwen 

Attwel-a «Aselmad iḍfer akk taggayin n usakwen »,nga-t imi yal asakwen n tira yesɛa 

tuddsa amek i yettili deg tneɣrit, ilmend n waya nebɣa ad nwali ma llant akk tarrayin n useddu 

n usekwen, ihi nufa-d tamezwarut d tasumert n tmacahut « Afellaḥ d mmi-s »i d-tefreq 

tselmadt ɣer tazwara n usekwen, tis snat d akud n tira d tiremt-nni anda i d-ttarun yinelmaden 

anda i asen-tefka tselmadt akud i tira azal n 20 dqayeq, ma d taneggarut d taɣuri n uḍris s ssut 

ɛlayen, md kraḍ n yigrawen i d-yeɣran  imi drus n wakud i d-yegran akken  ad tekfu temsirt. 

Γef waya taggayin n tira n usnulfu yelha ad ilint imi d tigejdanin akken ad ifaz usakwen-

nni, ad ilmed i unelmad amek ad yeddes akud-is n tira. 

1.5. Afulman (autonomie) 

Ama gar unelmad d unelmad, anelmad d uselmad,agraw d ugraw, nwala afulman yella s 

waṭas gar unelmad d uselmad imi qedcen iman-nsen, ur ssuturen ara talelt i uselmad. Akken 

daɣen i d-yella ufulman gar ugraw d ugraw neẓra ulac ambaddel n yisallen yal agraw iqeddec 

iman-is imi yella umyezwer gar yigrawen anwa ara d-yarun ad d-yesnulfun tanfalit yelhan 

tfaz ɣef tiyaḍ. Γer taggara nwala deg yal agraw inelmaden wa yesteqsay wa, yella umbaddel n 

yisallen d tiktiwin, cudden gar-asen, yal yiwen yettak talelt i wiyaḍ ɣef wayen ara d-arun deg 

tenfalit-nsen akken ad tfaz. 

Tasemlilt 

Ad d-nesmekti ɣef wayen i d-nenna yakan deg uḥric n tesnarrayt iswi n tfelwit n 

tannayt i nga ad nessidet turda tamezwarut i d-nefka ɣef usegli d tnezzarit n yinelmaden deg 

usakwen n tira. 

Seld mi nekfa tasleḍt n tannayt, igemmaḍ i d-nufa d akken asakwen n tira d adeg anda 

inelmaden ddukkulen d igrawen deg yiwen wakud, iwakken ad walin iman-nsen d imyura, 

sɛan tazmert n tira, ad issinen ad d-arun iḍrisen n tewsatin yemxalafen (ullis, aglam, 

imsegzi…) akked tilin n umbaddel n tektiwin d yisallen gar-asen. Deg wayen yerzan 

timegleyt n yinelmaden d ayen i d-nufa s tuget ɣur-sen, imi i ten-nufa uran-d akk iḍrisen deg 

tneɣrit, fkan-d akk tiktiwin-nsen ɣef usentel-nni. 

Ma nuɣal ɣer taḍfi d lebɣi n tira d tid yesɛan tamlilt deg usakwen n tira, yes-s i sawḍen 

ssufɣen-d akk timussniwin-nsen yellan deg wallaɣ-nsen, uran-d s lebɣi-nsen, s lferḥ mačči s 

tugdi n uselmad ; akken daɣen i d-yella uferdis agejdan  n tesnalmudt d tanezzarit i yellan deg 

usakwen i nwala deg tneɣrit,  d aya i d-nufa iɛawen-iten s waṭas akken ad d-senfalin. 

S wakka asakwen n tira yesɛa tazrirt ɣef yinelmaden i seglay-iten ɣer tira s teḍfi akked 

lebɣi, ugar n waya yesɛa tixutert akken ad tfaz temsirt n tenfalit s tira imi d tagejdant deg 

tegzemt anda ad d-jemɛen akk tizemmar i walan deg temsirin yezrin (tajerrumt, tirawalt, 

amawal…) 

Taggrayt 

Ilmend n tesleḍt n yittewlen n tannayt, nufa-d asakwen n tira n usnulfu d allal i ten-

yettawin ɣer taywalt d udiwenni i d-yettilin gar yinelmaden s umbaddel n tektiwin-nsen, d 

tnezzarit. D ayen i yeǧǧan inelmaden uɣalen d isnulfanen deg tenfaliyin-nsen, ssawḍen 

xedmen iwellihen-nni n usekwen akken uran-d akkemmel n tmacahut. 

Iwakken ad nwali ma fazent tenfaliyin n yinelmaden, sɛant asugen, ad neg tasleḍt i 

yifuras-nsen deg uḥric-a i d-itteddun.  

Tazwert 
Deg uḥric-a wis sin n tesleḍt, ad neg tasleḍt i yifuras n yinelmaden i d-negmer seld 

urmud n tira n usnulfu iwakken ad nsidet turda-nneɣ tis snat : « Tira n usnulfu tesnernay 

asugen n yinelmaden deg tenfaliyin-nsen,acku d allal i yettaǧǧan anelmad ad d-isnulfu deg 

tira-ines. ». Imi nebḍa inelmaden ɣef 6 n yigrawen yal  agraw llan deg-s 3 neɣ 4 n 

yinelmaden. 

Ihi iwakken ad d-nerr ɣef turda-ayi nessumer-d ittewlen yerzan talɣa d usatal n uḍris, 

yal attwel nexdem-as leḥsab acḥal n yifuras i igan attwel-nni acḥal ur ten-xdim ara. 

1. Tasleḍt n yifuras n yinelmaden 

Tafelwit-a nga-tt akken ad d-nsidet turda-nneɣ tis snat : « tira n usnulfu tesnernay 

asugen n yinelmaden deg tenfaliyin-nsen,acku d allal i yettaǧǧan anelmad ad d-isnulfu deg 

tira-ines. », ɣef waya i nga tasleḍt i yal taggayt iman-is. 

     Taggayin Ittewlen ih Xaṭi 

Talɣa n uḍris  Ma inelmaden bḍan aḍris d tiseddarin. 

 Ma inelmaden sqedcen  asigez. 

 04  

    06 

02 

    00 

Tuddsa n uḍris d 

tnmeẓla. 

 Ma inelmaden sqedcen talɣa n wullis. 

 Ma inelmaden sqedcen isuraz, 

tisɣunin, tinzaɣ. 

    06 

    06 

00 

    00 

Amawal.  Ma inelmaden wwin-d awalen 

imaynuten. 

 Ma  inelmaden ddmen-d tifyar neɣ 

awalen seg tmacahut 

    00 

 

    03 

    06 

 

    03 

Asugen.  Ma inelmaden sqedcen asugen deg 

tenfaliyin-nsen. 

 Ma tinfaliyin-nsen d  tisugnanin. 

    06 

    06 

    00 

    00 

Tuccḍiwin n 

tira. 

 Ma inelmaden sqedcen talɣiwin n yizri 

d wurmir ussid, akked tira iwatan n 

yisemmaden d yimqimen-nsen 

06 

    01 

 

 

00 

    05 

 

 

 

  Tafelwit 5 : Tasleḍt n yifuras n yinelmaden 

1.1. Talɣa n uḍris 

Nga attwel-a « Ma bḍan aḍris d tiseddarin », akken ad nwali ma inelmaden sqedcen 

iferdisen n talɣa n uḍris : azwel, ilem n tazwara, asekkil ameqqran d beṭṭu n uḍris d tiseddarin, 

acku s yiferdisen-a ara yettwasuddes uḍris n unelmad akken ilaq, ijbbed-d imeɣra, d ayen ara 

yeǧǧen win yeṭṭfen aḍris-is ad ibɣu ad t-iɣer yesɛa azwel yellan d tikti ɣef wacu d-yettmeslay 

uḍris-nni, akken d aɣen as-teɛjeb tuddsa-ines amek i yebḍa d tiseddarin ansa i yebda ansa i 

yekfa. Anect-a akk yesɛa azal akken ad tgerrez tenfalit n unelmad. 

Deg talɣa-yi n uḍris, nufa (04) n yigrawen i yebḍan aḍris-nsen d tiseddarin xedmen 

asekkil ameqqran(Af 2, Af 3, Af 4, Af 5), ma d azwel nufa-d ala (02) n yigrawen i as-ixedmen 

azwel. D anect-a i yeǧǧan tinfaliyin n yinelmaden lhant, bḍant d tiseddarin sehlent i tɣuri imi 

d ayen i ssnen ɣran-t deg yiseggasen yezrin, s waya ad d-naf inelmaden ḥemlen armud n 

tenfalit s tira uran-d iḍrisen ttwasegmen. 

Md : Af 3 :ibeddel-as azwel « yir tudert » 

: Af 4 :d azwel n tmacahut-nni « Afellaḥ d mmi-s » 

Deg snat n tenfaliyin-a yiwet seg-sent d azwel n tmacahut-nni i d-rran, ma d tayeḍt 

beddlen-as azwel ilmend n ukemmel-nsen i tmcahut-nni. 

Deg uttwel-a « Aseqdec n usigez », inga akken ad nwali inelmaden ma sqedcen 

asigezanda i ilaq  imi dtamsirt i walan yakan acku tesɛa tamliltdeg tɣuri n uḍris-nni, yssifsus 

taɣuri  n uḍris-nni ɣef yimeɣra.. 

Asigez d win i nufa sqedcen-t s waṭas ulac win ur ten-sexdim ara (06) n tenfaliyin 

sqedcen-t, ladɣa imi d tamacahut yella deg-s udiwenni ɣef waya sqedcen s waṭas (« »), (:), (-

),(,). 

Md : Af 1 : « … samḥ-iyi a tameṭṭut, d tidet… » 

: Af 4 :… Inna-yas : lɛeslamam atan udemim inecraḥ. Waqil…. 

Inelmaden ur sɛin ara ugur n usigez acku d ayen i ɣran seg wasmi llan d imecṭaḥ, mačči 

kan deg tenga n tmaziɣt. 

1.2.  Tuddsa n uḍris d tenmeẓla 

Attwel-a « Ma inelmaden sqedcen talɣa n wullis », nexdem-it iwakken ad nwali ma 

ufan-d tifrat n wugur, ma ssawḍen ɣer waddad n taggara, uɣalen ɣer waddad n talwit kfant 



Ixef 02 : Tasleḍt   Aḥric 02:Tasleḍt n yifuras n yinelmaden 

 

65 

tigawin tezmer ad tili taggara-s telha neɣ dirit. Akken i d-yenna MEKSEM Z. : « Deg-s 

adkfunt tigawin, deg-s ad yili uferdis-nniḍen n talwit, dɣa ad yefru wugur »1. 

Igrawen akken ma llanufan-d tifrat i wugur anda yal yiwen yefka-d tiririt-ines i usteqsi-

nni, sugnen-d seg wansi i neḥbes tamacahut-nni, igrawen akk xedmen-d addad n taggara, 

tuget-nsen kfan-tt s wayen yelhan ala yiwet tmacahut(Af 1). Ihi tuget n yinelmaden sqedcen 

azenziɣ n wullis imi d ayen i ɣran deg usenfar n wullis deg uswir-a wis kraḍ, acku yesɛa 

tamlilt deg tsekka-yi, fell-as i ibedd wullis ad ten-iɛiwen ad d-arun tamacahut-nni, d awezɣi 

ad d-arun tamacahut ma ur seqdicen ara azenziɣ-a n wullis i yebḍan ɣef kraḍ n waddaden : 

 Addad amezwaru 

 Addad n tigawin 

 Addad n taggara 

Akken daɣen i nezmer ad t-naf yebḍa ɣef semmus n waddaden : 

 Addad n talwit 

 Aferdis n urway 

 Tigawin 

 Tifrat n ugur 

 Addad n taggara 

Md : Af 2: …Ayen iẓiḍen d awal lɛali mayela irẓagen… 

  :Af 3 : « … iẓiḍen d lxir i rẓagen d ccer… » 

 : Af 5:… ɛachen amakken ur yeḍḍra kra. Ɛacen deg lehna… 

Ihi nufa-d inelmaden ur sɛin ara ugur deg uzenziɣ-a uran-d akken ma llan tifrat n wugur d 

waddad n taggara.  

 Attwel-a « Aseqdec n yisuraz, tisɣunin d tenzaɣ », nga-t iwakken ad nwali ma qqnent 

tefyar gar-asent, ma yesɛa uḍris anamek akked tegzi-ines imi d imezgiyen n yal tasekka n 

uḍris, maca ur tetteqqen ara kan gar tefyar ula gar tseddarin d wawalen. 

                                                             
1  MEKSEM Z., 2010, Tisekkiwin n yeḍrisen tagmert d tesleḍt, Alger, Asqamu unnig n timuzɣa. asb. 44. 

Ihi d ayen i nufa deg yifuras n yinelmaden i (06), ulac anwi ur ten-isqedcen ara imi d 

ayen i ssemrasen s waṭas deg tenfaliyin-nsen ama d isuraz, tisɣunin ama d tinzaɣ, qqnen gar 

tefyar d wawalen, ɣas akken ur qqinen ara gar tseddarin ur sqdicen ara isuraz s waṭas, maca 

tella tenmeẓla deg uḍris-nsen acku d ayen i ɣran yinelmaden deg tgezmin yezrin ur zmiren ara 

ad d-arun aḍris ma ur qqinent ara tefyar s tesɣunin d tenzaɣ i as-yettakken anamek i uḍris, imi 

d tiyi i yesɛan azal deg tuddsa n uḍris. 

Md : Af 1: …dɣa truḥ d tameṭṭut ɣer wergaz-is… 

 :Af 2 : … ur yeɣri ara acku teselmdit ddunit… 

     : Af 4 : … lemmer ad isel i tririt-a ad am-ibḍu aqerru… 

     : Af 5 : … dɣa argaz yesmaḥ tameṭṭut-is f ayen yellan gar assen. 

Ihi s imedyaten-a ad nefhem inelmaden ur sɛin ara ugur deg tnmeẓla, qqnen gar tefyar-

nsen yella-d umseḍfer n tektiwin ta deffir ta, yesɛa uḍris-nsen anamek. 

1.3.Amawal 

Attwel-a « Ma inelmaden wwin-d awalen imaynuten », nexdem-it akken nwalli ma 

inelmaden wwin-d amawal amaynut, sqedcen awalen imaynuten i ɣran deg urmud n tegzi n 

uḍris, anda ad-d-kksen awalen ur fhimen ara n tmaziɣt seg uḍris-nni ad tt-id-sfehem-it 

tselmadt.rnu ad nwali ma inelmaden ttnadin ad snernin amawal-nsen n tmaziɣt mačči d tira s 

teqbaylitkan. 

Deg yifuras n yinelmaden ur nufi ara seqdecen awalen imaynuten, sqedcen kra n tutlayt n 

tmaziɣt i lemden seg uɣerbaz amezwaru, imi nruja ad d-awin kra n wawalen imaynuten. Md : 

selmed, tiririt,azal…Akken daɣen, i nufa sqedcen s waṭas tutlayt-nsen n yal ass. 

Md : Af 2: …nek ur s talabeɣ ara smaḥ… 

      : Af 6: …Yefer din yeɛus ḥacama dayen umi… 

Nezmer ad d-nini ur sqdicen ara awalen imaynuten acku tamacahut i d-nextar sehlen 

wawalen-is, tettwafham, amyaru ur yessexdim ara awalen imaynuten n tutlayt n tmaziɣt 

akken ad t-fehmen akk medden. 

Nga attwel-a « Ma ddmen-d tifyar neɣ awalen seg tmacahut-nni »,iwakken ad nwali 

ma inelmaden ɛawden-d i kra n wawalen d tenfaliyin i yellan deg tmacahut-nni i asen-nefka, 

akken as-kemlen ad frun ugur-is, as-d-xedmen addad n taggara,akken daɣen ad nwali ma ur 

ffiɣen ara i usentel. 

Nufa-d (03) n tenfaliyin ɛawden-d i kra n tefyar d wawalen (tamemt, qeḍran, tiririt…) seg 

tmacahut,ma d (03) n tenfaliyin ulac awalen neɣ tifyar i d-kksen, d ayen kan i d-snulfan s ɣur-

sen. Γas akken ur d-ɛawden ara kemlen srid maca lhant tenfaliyin-nsent, ur ffiɣen ara i 

usentel. 

 Md : Af 2:…baba d bu lemɛun xwali d at zzux… 

       : Af 4: …lemmer ad isel i tirirat ad am-ibḍu aqerru… 

       : Af 6: … iẓiḍen d qeḍran…. 

Ad naf inelmaden i d-iddmen tifyar seg tmacahut-nni ufant d abrid s ara bdun tinfaliyin-

nsen. 

1.4.Asugen  

Deg uttewel-a « asqdec n usugen deg yifuras-nsen », nga-t iwaken ad nwali ma 

inelmaden sqedcen asugen deg yidriṣen i d-uran yella usnulfu,akken ad nessiweḍ ad nesidet 

turda tamezwarut i yerzan asugen n yinelmaden. Imi asugen d tawuri i yellan deg wallaɣ n 

umdan i yessexdam war ma yeɛlem ladɣa inelmaden deg usenfali-nsen, acku yeqqen ɣer ukala 

n uxemmem-nsen. Asugen deg tira n kra n uḍris ila azal imi ijebbed-d imeɣri ad ikemmel 

taɣuri n uḍris alma yekfa, ad t-yaf isɛa anamekyella deg-s umaynut mačči d tira kan, akken 

daɣen yettawi-t ɣer lebɣi i tira n yiḍrisen yemxalafen ladɣa wid n tsekla. 

Ilmend n waya deg yifuras n yigrawen nufa yal agraw yewwi-d amaynut i (06)yal tanfalit 

temgarad ɣef tayeḍt ama deg ferru n wugur neɣ taggara-s, anda nufa igrawen akk ssugnen-d 

tifrat s tarrayt-nsen, sqedcen akk asugen-nsen ɛerḍen akk ad d-awin tiririt, ad yili uḍris-nsen 

yelha d ansulfan,ssawḍen ɣer waya s leqdic n ugraw i d-yellan s talɣa n usekwen seld nga 

armud-a n tenfalit.    

Md :Af 1 : …yufa belli tameṭṭut-is teskaddeb fell-as, dɣa mi-d-yuɣal s axxam yerra-t s axxam 

n baba-s yenna-as eǧǧ itmam akkem nefɛen atameṭṭut … 

Af 2 : …a baba fehmeɣ leqraya mači deg uɣerbaz kan ay t tili win it selmed ddunit axir s 

waṭas… 

Af 4 : …aqcic ifreḥ s bab-as d yima-s …. 

     : Af 5 : … Azekkuy-en nni ikkteb rebbi d lɛid truḥ tmeṭṭut s axxam-is tɣufer argaz-is… 

:Af 5:… Afellaḥ d tmeṭṭut-is akked mmi-s-sen ɛachen amakken ur yḍḍra kerra ɛachen deg 

leḥna d talwit… 

Γer taggara n uttwel-a nufa asugen yella s waṭas deg tenfaliyin n yinelmaden sqedcen-t 

iwakken ad kemlen tamacahut-nni,ad affen tiririt ladɣa imi d tamacahut « Afellaḥ d mmi-s » 

tesɛa assaɣ d tudert n yinelmaden (tawacult taqbaylit), akken daɣen i llan wid i d-yewwin 

timsirin deg taggara n tenfalit-nsen (md :d ayen d-nebder iwessawen deg tenfalit tis 5). 

Attwel-a « Aseqdec n tenfaliyin tisugnanin deg yifuras-nsen », nexdem-it iwakken ad 

nwali ma inelmaden sugnen-d kra n tenfaliyin s wacu ara ǧǧen aḍris ad yili d amesbaɣur yelha 

i tɣuri, imi d ayen yelhan i unelmad ad d-yaru tinfaliyin d tisugnanin ad iseqdec inzan, isefra, 

neɣ tifyar i d-yenna kra n umussnaw… D ayen ara d-iseknen tiḥerci n unelmad deg usenfali s 

tira. 

Γef waya nwala deg yifuras n yigrawen anager sin i ysqedcen inzan deg tenfalit-nsen, ma 

d wiyaḍ nufa-d tinfaliyin d tisugnanin maca ur sqedcen ara kra n yinzi neɣ asefru. 

Md :Af 2 : …zriɣ lejruḥ teqden ḥelun yar awal iyɣaz irnu… 

  :Af 3 : … ccwal itidyettawin d awal, itiferrun d awal… 

Γas akken inzan-a ur ten-id-wwin ara akken llan, maca fkan-d tikti-nni, nefhem acu i bɣan 

ad d-inin, rnu fkan-ten-id deg yimukan-nsen lhan. 

1.5.  Tuccḍiwin n tira 

Deg uttwel-a « Aseqdec n yizri d wurmir ussid akked tira iwatan n yisemmaden d 

yimqimen-sen », nexdem-it iwakken ad nwali ma inelmaden sqedcen talɣiwin i ilaqen deg 

tsekka n wullis tawsit n tmacahut i yellan d yizri akked wurmir ussid d tira iwatan n 

yisemmaden d yimeqqimen-sen, acku yal aḍris yesɛa iferdisen n tjerrumt i zgan ttwaseqdacen. 

Ihi ullis d tiyi i d talɣiwin timezgiyin i yettilin deg-s, akken daɣen ma sxedmen amatar 

udmawen wis kraḍ deg yiḍrisen-nsen i d-uran s iyettwassen wullis.Imi  daɣen aḍris i asen-

nefka d amatar-a i yellan deg-s s waṭas yelha ad t-kemlen s wudem-ayi 

Ilmend n waya nufa-d i (06) n yifuras sqedcen talɣa n yizri maca urmir ussid ala yiwet n 

tenfalit i t-isxedmen, llan wid i sxedmen urmir s ‘ad’, acku tamacahut-nni i asen-nefka d ullis 

i yugten ɣef waya ikemlen s talɣa-ayi ur sqdicen ara urmir ussid.  

Md : izri Af 1 : …sɛiɣ yiwen n usteqsi… 

Af 2 :… semḥiyi ɣelṭeɣ deg lḥeq-ik… 

   : urmir ussid: Af 3 : …ala nutni iyittɛawanen iyittḥadaren… 

   : urmir s ‘ad’ : Af 2 : … awal yezmer ad yili d ḥelu… 

Deg wayen yerzan imataren udmawanen deg tmacahut-a imi d ullis tesɛa adiwenni 

sqedcen akk udmawen, maca udem amezwaru asuf d wudem wis kraḍ asuf i yellan s waṭas. 

Md : Ud1sf :Af 2: … d sseḥ d nekk i yeɣelṭen f wawal-nni… 

  : Af 5: … semḥiyi ɣelṭeɣ deg lḥeq-ik… 

  : Ud3sg :Af 3 : … argaz-nni mi yesla i tririt n tmeṭut-is itewḥed 

Ihi inelmaden ḍefren talɣa n wullis i ilaqen i tmacahut-nni ur sɛin ara ugur la deg talɣa n 

yemmyagen la deg umatar udmawen 

Syin ad nwali, ma inelmaden uran isemmaden d yimqimen-nsen akken iwata, nga-t akken 

ad nẓer inelmaden ma gzan deg temsirin yezrin n tira n yisemmaden akken iwata akked 

usemres n yemqimen iwsilen i yettqnen ɣer yisem, amyag, tanzeɣt imi yes-sen i tettifsus tɣuri 

n uḍris, ur d-yettili ara wallus. 

Maca imi nga tasleḍt nufa tuget n yinelmaden xedmen tuccḍiwin n tira n yisemmaden 

akked yimqimen deg yifuras-nsen ɣes akken d timsirin i ɣran deg tgezmin yezrin. 

Md : Af 1: …yenna-asen urgaz usteqsi-ines (deg usemmad imsegzi sxedmen addad ilelli, 

ma deg usemmad usrid sxedmen n addad amaruz) 

      : Af 5 : … argaz yesmaḥ tameṭṭut-is… (ulac tanzeɣt) 

Ma deg wayen yerzan imqimen aṭas n tuccḍiwin i nufa deg yal afares, anda senṭaḍen 

imqimen-nni ɣer wawalen bla tizdit. 

Md :Af 2 : …nekk ur stalabeɣ ara smaḥ 

       : Af 4 : … acku d ttasasulac win … 

Nezmer ad d-nini mazal-iten d imecṭaḥ ɣef waya i xusen deg tira ladɣa deg yilugan n tjerrumt. 

Гer taggara, nebɣa ad nwali s umata tira n yinelmaden d acu i d ugur i sɛan deg-s imi 

tirawalt d armud agejdan deg tegzemt, akken dɣa tira d tazmert i ilaq ad tt-isnerni unelmad 

deg ulamad-is. 

Nufa deg yifuras n yigrawen tuget-nsen sɛan tuccḍiwin n tira ama deg temsertit, tizdit, 

akked tussda, tamsertit nufa gar ‘‘d+t’’, ihi ad d-nefk imedyaten ɣef temsertit 

Md :Af 4 : …A yemma tayi tiririt i yelhan … 

      : Af 5 : …acku d ttasas ulac win ɛezizen … 

Ma d tizdit nufa llan aṭas ur tt-seqdacen ara, akken d aɣen i llan wiyaḍ i tt-iseqdacen 

mačči deg umkan-is, akken daɣen isɛan ugur n tussda. 

Md :Af 3 : … ɛeydeɣ fellam, wa amdiniɣ…. 

       : Af 6 : …ufiɣeud a iẓiden d qeḍran… 

       : Af 5 : … f ayen yell-an gar-assen… 

Imi nga tasleḍt-a ɣef tira s umata n yinelmaden nufa, yella wugur s waṭas imi xusen deg 

tira, ilaq ad snernin tazmert-nsen n tira akken ad iqeɛɛed uḍris-nsen ugar. 

Tasemlilt 

Imi newweḍ ɣer yigemmad n leqdic-nneɣ n tesleḍt n yifuras n yinelmaden aswir wis kraḍ 

aɣerbaz alemmas i d-negmer deg usekwen n tira i nga deg tneɣrit, nessaweḍ nufa-d igrawen 

(06) uran-d, aḍris kemlen i tmacahut i asen-tefka tselmadt, yal agraw yura-d  s tlelli war tugdi 

n tufɣa i usentel, inelmaden sqedcen asugen deg usenfali-nsen akken ad kemlen i tmacahut. 

Syin imi nga tasleḍt i yal afares i d-newwi nufa-d deg-s inelmaden ḍefren talɣa n uḍris akken 

iwata, bḍan aḍris-nsen d tiseddarin, xedmen asekkil ameqqran… Ma deg tuddsa n uḍris yal 

agraw igza amek ara yeddes tanfalit-is, ḍefren tuddsa n tmacahut imi d akemmel i tifrat n 

wugur akked waddad n taggara, sqedcen azenziɣ n wullis, yal tanfalit teddes am tayeḍ. Maca 

deg wayen yerzan tuccḍiwin n tira, nufa tinfaliyintuget-nsentsɛant tuccḍiwin n tira ladɣa deg 

tira n tezdit akked umqim awsil, maca lhant d tisugnanin d tisnulfanin . 

Ma nuɣal  ɣer usugen yellan d aferdis agejdan deg tesleḍt i nga i yifuras n yinelmaden, 

fell-as i ibedd wahil-nneɣ akken ad nessiweḍ ad nsidet turda-nneɣ tamezwarut. Nufa-t d win i 

yellan s waṭas, imi s useggur i bdan tira n uḍris-nsen d wa i ten-iɛawnen akken iseggem 

ufares-nsenakken daɣen i yesɛa tazrirt usekwen n tira n usnulfu deg tenfaliyin-nsen. Igrawen 

akk i d-negmer fkan-d tugna temxalaf ɣef tayeḍt i tmacahut imi, senfalin-d akk tiktiwin i sɛan 

deg wallaɣ-nsen iwakken ad d-kemlen tamacahut-nni ama deg ferru n wugur neɣ taggara-s i 

nufa d timesbaɣurin d tisugnanin, jebbedent-d imeɣri ad ikemmel taɣuri s teḍfi s lɛejlan ad 

yaweḍ taggara n tmacahut. 

Γer taggara asugen yesɛa tamlilt deg usnerni n tzemmar n tira n yinelmaden deg tneɣrit, 

imi aselmad ma yessaweḍ ad iger anelmad ɣer tegnit n usugen ihi yewweḍ ɣer  iswan-is i d-

yessewjed i unelmad akken iwata ama d ayen yerzan tira, asatal tuddsa…atg, ula d anelmad 

ad ikkes tikti-nni d amyaru kan i yettarun, ad iẓer akken ula d netta yezmer ad yuɣal deg 

umkan n umyaru deg yal tagnit i asen-yettunefken deg tneɣrit ladɣa deg temsirt n usenfali s 

tira, ad isseqdec asugen i yellan d agejdan deg tira n yal aḍris ( tamacahut, tullist, 

tamedyezt…). 

Taggrayt 

Γer taggara n uḥric-a n tesleḍt n yifuras n yinelmaden nessaweḍ ad negzu d akken 

inelmaden kemlen akk i tmacahut-nni ur nufi ula d yiwen i yefɣen i usentel, wwin-d akk 

amaynut anda i d-sugnen taggara-ines, fkan-d timuɣliwin-nsen akked tektiwin-nsen i walan 

wulment tamacahut-nni. 

Ihi asekwen-a i nga deg uɣerbaz alemmas aswir wis kraḍ ila tawuri deg usnerni n 

tzemmar n tira n yinelmaden, asekwen-a ifaz yesɛa tazrirt ɣef yinelmaden akken uran-d 

tinfaliyin d tisugnanin d tisnulfanin. 

Taggrayt n yixef 

 Ɣer taggara n yixef-a nessaweḍ nga tasleḍt i tfelwit n tannayt i nexdem deg tneɣrit n 

uswir wis kraḍ aɣerbaz alemmas, anda i nwala amek i d-yella usakwen n tira i d-nsewjed d 

useddu-ines deg tneɣrit akked nwala taḍfi d lebɣi n tira sɣur yinelmaden akken daɣen i tella 

tnezzarit deg uskwen-a d ayen ɣer wacu i nessaweḍ deg tesleḍt tamezwarut n uḥric amezwaru. 

 Deg uḥric wis sin nessaweḍ nexdem tasleḍt i yifuras n yinelmaden i d-negmer deg 

tneɣrit  imi xedmen asekwen n tira, anda igrawen uran-d akemmel n tmacahut « afellaḥ d 

mmi-s », nessaweḍ nufa deg tenfaliyin-nsen asugen deg ukemmel n tmacahut-nni d usexdem 

n tenfaliyin tisugnanin akked tektiwin timaynutin i d-yellan i ferru n wugur-nni n tmacahut. 

 S waka i ssawḍen inelmaden uran-d tinfaliyin lhant deg wayen yerzan anamek d 

tisnulfanin, sɛant asugen ad as-ɛejbent i yimeɣri ima ad tent-iɣer ɣas d akemmel kan n 

tmacahut i d-uran. 

 

 

 

 

 

 



 

 

 

 

 

 

 

   

TAGGRAYT TAMATUT 



Taggrayt tamatut 

 

74 

 Leqdic n tezrawt-nneɣ yerza tira n usnulfu deg usenfali s tira aswir wis kraḍ aɣerbaz 

alemmas i yezzin ladɣa ɣef unelmad, imi anelmad d aferdis agejdan deg uselmed-almad, d 

netta i d amasay ɣef ulmad-is yettaweḍ ɣer tmussniwin i as-d-yettakk uselmad s unadi d lebɣi 

n usnerni n tzemmar-ines n ulmad. Γef waya deg umahil-a nextar tazmert n tira i yesɛan 

tamlilt deg ulmad n tutlayt akken ad d-nesken ma tira n usnulfu d allal yettɛawanen anelmad 

ad d-yaru aḍris iwulmen aseggur i as-d-yettunefken. Dɣa nefka-d asteqsi-ya agejdan : « Amek 

asemres n tira n usnulfu yesnernay asugen n yinelmaden deg tenfaliyin-nsen ? », imi 

neẓra tira n usnulfu tettili-d s ugraw ɣef waya i nga asakwen n tira iwakken ad nwali ma 

asakwen n tira n usnulfu yettawi ɣer tnezzarit gar yinesɣuma n yal agraw akked usegli-nsen ? 

Iwakken ad d-nerr ɣef usteqsi-ya agejdan nefka-d snat n turdiwin-a : 

 Asakwen n tira n usnulfu d tasuddest i yettawin ɣer tnezzarit gar yinesɣuma n yal 

agraw akked usegli-nsen. 

 Tira n usnulfu tesnernay asugen n yinelmaden deg tenfaliyin-nsen, acku d allal i 

yettaǧǧan anelmad ad d-isnulfu deg tira-ines. 

Iswi-nneɣ deg tezrawt-a, d asuddes n usekwen n tira deg tneɣrit akked uskan n kra n 

yirmad i iwulmen tamsirt n uselmed n tenfalit s tira ara yeǧǧen anelmad ad yesɛu taḍfi n tira, 

ad tsegli-t ad yaru iḍrisen d isnulfanen, ad iḥemmel ad d-yaru iḍrisen s usakwen. 

Iwakken ad d-nerr ɣef usteqsi agejdan d usidet n turdiwin-nneɣ nga tasleḍt n yinefkan n 

tannayt akked yifuras n yinelmaden acku ulac igemmaḍ ma ur d-telli ara tesleḍt deg yal 

amahil usnan, nga tannayt akken ad nẓer ma asekwen n tira yessaweḍ anelmad ɣer tira s lebɣi, 

ma d ifuras n yinelmaden akken ad nwali ma yella usugen deg yeḍrisen-nsen.Ihi ilmend n 

tesleḍt-a i nga i snat n tfukas i nesseqdec deg tezrawt nessaweḍ ad d-naf tiririt i turdiwin-nneɣ. 

Tamezwarut : «Asakwen n tira n usnulfu d tasuddest i yettawin ɣer tnezzarit gar 

yinesɣuma n yal agraw akked usegli-nsen  » Tira n usnulfu d allal i isnernayen asugen n 

yinelmaden deg usenfali s tira, imi tira n usnulfu d ttawil i yettawin anelmad ad d-isugen kra n 

uḍris, ad d-yawi amaynut, ad d-ilint tektiwin-ines d tisnulfanin, tesselmad-it amek ara yili d 

afulman deg leqdic-is. Ihi asugen d win yesɛan azal s waṭas deg tenfalit n unelmad, yal mi ara 

yekcem deg usugen imir i tettfaz tenfalit-nni, ɣef waya yessefk ɣef uselmad ad iger anelmad 

deg tegnit n usugen. 

Tis snat : « tira n usnulfu tesnarnay asugen n yinelmaden deg tenfalyin-nsen, acku d allal 

i yettaǧǧan anelmad ad d-isnulfu deg tira-ines.», d tidet asakwen-a d adeg anda i zdin 

yinelmaden i tira n kra n uḍris, yettawi-t ɣer tnezzarit i yellan d tagejdant deg tneɣrit, 

tessawaḍ ɣer umbaddal n tmussniwin gar yinelmaden ama s udiwenni neɣ s taywalt gar-asen, 

akken daɣen asakwen-a iseglay inelmaden ɣer tira. Ihi asakwen n tira n usnulfu ilaq ad t-

iseqdec uselmad deg usenfar-ines. 

S usidet n turdiwin-a ad naweḍ ɣer tririt ɣef usteqsi agejdan : « Amek asemres n tira n 

usnulfu yesnernay asugen n yinelmaden deg usenfali s tira ? » Imi s tira n usnulfu anelmad 

i yesseqdac asugen-ines deg usenfali n tektiwin-is neɣ n wayen yettxemmim, yettaǧǧa-t ad 

yeffeɣ i tilawt ad issexdem asugen-ines ugar, ad isnerni tazmert n tira i yellan d tagejdant deg 

ulmad-is n tmussniwin yemxalafen ladɣa almad n tutlayt. 

S wakka i d-newweḍ ɣer taggara n tezrawt-a i d-yellan ɣef tira n usnulfu deg usenfali s 

tira, i nufa tlaq ad tt-iseqwu uselmad n tutlayt n tmaziɣt deg temsirin-is n usenfali. Tazrawt-a 

ur d-yelli ara fell-asunadi deg taɣult n tesnalmudt n tutlayt-nneɣ, ɣef waya nessaram ad yili 

ukemmel n usentel-a imi d win wessiɛen, lqay ur yerzi ara kan tanfalit s tira, yezmer ad yili 

deg yirmad-nniḍen n usenfar, akken daɣen aṭas n yisallen ur d-nebdir ara fell-as. 

Tajenteḍtuṭ° 01 : Amawal 

Tamaziɣt Tafransist Ansa i t-id-nekkes 

Afulman Autonomie BoudrisBelaid,Tamawaltusegmi 

Asakwen Atelier BoudrisBelaid,Tamawaltusegmi 

Aseggur Support BoudrisBelaid,Tamawaltusegmi 

Asemtar Conseil Mansouri H. A. 

Asugen Imagination Bentaleb Brahim, Le Grand 

dictionnaire Français tamaziɣt 

Aɣiwen Faculté BoudrisBelaid,Tamawalt 

usegmi 

Snulfu Crée Dictionnaire Français-Berbere-

Chawi 

Sniref Favoriser Asegzawal.com 

Timegleyt Motivation Rapport global 

Tasnulfut Créativité Bentaleb Brahim Le Grand 

dictionnaire Français tamaziɣt 

Tahregt Inspiration Boudris Belaid Tamawalt 

usegmi 

Tihamt Réservoir Amawal.net 

Tawenafit Curiosité Dictionnaire Français-Berbere-

Chawi 

Tawilant Stylistique Dictionnaire Français-Berbere-

Chawi 

Tawiwelt Dynamique Asegzawal.com 

Taneɣraft Usine Asegzawal tamaziɣt Tafransist 

en ligne 

Taḍfi Plaisir Asegzawal tamaziɣt Tafransist 

en ligne 

Tamert Heure BoudrisBelaid,  Tamawal 

tusegmi 

Tasnigit Pragmatique Asegzawal tamaziɣt Tafransist 

en ligne 

Tasnezgimt réflexion Amawal.net 

Tizeltiwin AMBITION Dictionnaire Français-Berbere-

Chawi 

Uzzig Spécifique Amawal.net 

 

Tijenṭeḍtu°ṭ 02 : Tamacahut 

  AFELLAḤ D MMI-S 

Yella yiwen n urgaz d afellaḥ, ala tamusnii d raṣ lmal-is, nnif d lḥerma d agerruj, γef 

isseḥbibir nezzeh. Ihi yiwen n wass, innuγ d tmeṭṭut-is armii t-tluqeb, tenna-yas: -Lukan sεiγ 

zzher nekk seg uxxam n wid iγṛan, ur ttaγeγ ara afellaḥ leεmeṛ ikcem aγerbaz, atmaten-iw d at 

leqlam γef umeẓẓuγ. Afellaḥ, mi isla ilehduṛ-agi, ittwajreḥ, acku iẓra san irran. Inna-yas: Ihii 

mi ttwaḥqṛeγ akk, ad truḥed tura γe ruxxam-nwen, ad ten-testeqsiḍ γef wayen akk ad awen-

iniɣ; ma ur d-tewwiḍ ara tiririt iseḥḥan ad tuγaleḍ, acku win iγran mačči d nekkini. 

Tenna-yas: -Bbuh! Ur yelli usteqsi umi ur sεin watmaten-iw tiririt. 

Inna-yas: -Ini-asen acu i irẓagen di ddunit ? D acu i iẓiḍen di ddunit? 

Tenna-yas: -Ah d aya !tura ad ruḥeγ. 

Mmi-tsen ad d-isseli wayen iḍeṛṛun, iḥsa yemma-s ur d-tettawi tiririt ilaqen, issen baba-s d 

bulemεun, xwal-is d at-zzux n baṭel, yuggad γef yemma-s, iffeγ s iṭṭaq n teεrict, izwar s abrid 

adiqabel yemma-s, imlal yid-s mi tleḥḥuinna-yas:-Yemma tewwiḍ-d tiririt? 

Tenna-yas:  -Meεlum. 

Inna-yas: -Acu-tt? 

Tenna-yas:-I iẓiḍen d tament, iirẓagen d qeḍṛan. 

Dγa yewwet anyir-is, inna-yas:-Acu iyi-yeğğan zwareγ-am-d s abrid. 

Tenna-yas: -Ayγer? 

Inna-yas: -Lemmer adisel i tririt-a ad am-ibḍua qeṛṛu, ma tebγiḍ ad tkemmleḍ ussan-im yid-

neɣ 

ini-as terẓeg d cceṛ tiẓedt d lxiṛ. 

Yuγal mi tewweḍ s axxam, inna-yas urgaz-is:-Amek ihi? 

Tenna-yas:-Ad ak-qaṛṛen i irẓagen d cceṛ, i iẓiden d lxiṛ. 

Argaz mi yesla i tririt yuzzel srid ar tγurfet, yufa-n mmi-s ulac-it, ifhem tamsalt, iruḥ-d s azniq 

yaf mmi-s di beṛṛa, inna-yas:-Imi tselkeḍ wiyaḍ, sellek tura iman-ik. 

Baba-s:-Acui iγelben times? 

Mmi-s: – D aman. 

Baba-s:-Acui iγelben aman? 

Mmi-s:-D asawen. 

Baba-s:-D acui iγelben asawen? 

Mmi-s:-D lxil. 

Baba-s:-D acu iiγelben lxil? 

Mmi-s:-D argaz. 

Baba-s:-D acui iγelben argaz? 

Mmi-s:-D tameṭṭut. 

Inna-yas baba-s:-Ihi a mmi, tura mi k-ẓriγ d uḥdiq ad k-weṣṣiγ. 

Mmi-s:-Anεam a baba ! 

Baba-s:-Ur xeddem d leḥkem ijuṛen, ur ttawiṭlaba umectaq, ur mmal lbaḍna itmeṭṭut. 

Mmi-s:-Ad ak-yeεfu Ṛebbi. 

YahiaYanes, Afellaḥ d mmi-s,la dépêche de 

kabylie, Alger, 30/07/2012 

Tijenṭeḍtuṭ° 03:Tafelwit n tannayt n yinelmaden. 

 

 

 

Taggayin Ittewlen ih ala +/- tamawt 

Timegleyt  Inelmaden sɛan taḍfi n tira. 

 Asakwen n tira n usnulfu yesssawaḍ 

inelmaden ɣer usegli. 

   + 

   + 

   

Taywalt d 

tnezzarit 

 

 

 Tettili taywalt gar yinelmaden. 

 Ma yettili udiwenni gar yinelmaden. 

 Ma tettili tnezzarit gar yinesɣuma n ugraw. 

   + 

 

   + 

   + 

   

Leqdic deg 

ugraw 

 Ma inelmaden gzan asentel, fkan-as azal 

ileqdic :  

o ɣaren-t / ttarun / ttnadin ad t-fehmen. 

 Yal anelmad ixeddem amur-is n leqdic :  

o Ttmeslayen gar-asen ɣef leqdic 

 Asakwen-nni deg tneɣrit ijebbed-d 

inelmaden :  

o teɛjeb-asen tikti n leqdic s ugraw  

o isishil leqdic ɣef yinelmaden 

 

 

 

 

   + 

 

   + 

   + 

  

 

* 

 

Tuddsa n 

usakwen 

 Aselmad iḍfer akk taggayin n usakwen 

iyelhan i unelmad. 

+    

Afulman  Gar unelmad d uselmad. 

 Gar unelmad d unelmad. 

 Gar ugraw d ugraw. 

   + 

 

   + 

  

  _ 

Tijenṭeḍtuṭ° 04: Tafelwit n tesleḍt n yifuras n yinelmaden 

Taggayin Ittewlen ih Xaṭi 

Talɣa n uḍris  Ma inelmadenbḍanaḍris d tiseddarin. 

 Ma inelmadensqedcenasigez. 

 04  

    06 

02 

    00 

Tuddsa n uḍris d 

tnmeẓla. 

 Ma inelmadensqedcentalɣa n wullis. 

 Ma inelmadensqedcenisuraz, tisɣunin, 

tinzaɣ. 

    06 

    06 

00 

    00 

Amawal.  Ma inelmadenwwin-d 

awalenimaynuten. 

 Ma  inelmadenddmen-d 

tifyarneɣawalensegtmacahut 

    00 

 

    03 

    06 

 

    03 

Asugen.  Ma 

inelmadensqedcenasugendegtenfaliyin

-nsen. 

 Ma tinfaliyin-nsen d  tisugnanin. 

    06 

    06 

    00 

    00 

Tuccḍiwin n 

tira. 

 Ma inelmaden sqedcen talɣiwin n yizri 

d wurmir ussid, akked tira iwatan n 

yisemmaden d yimqimen-nsen 

06 

    01 

 

     

 00 

    05 

Tijenṭeḍt uṭ°07:Afares n unelmad 3 

Tijenṭeḍt uṭ°08:Afares n unelmad 4 

Tijenṭeḍt uṭ°09:Afares n unelmad 5 

Tijenṭeḍt uṭ°10:Afares n unelmad 6

Agzul 
 

 

Tazrawt-nneɣ d tin i ibedden ɣef usentel « Tira n usnulfu deg tneɣrit n tutlayt n tmaziɣt 

Aɣerbaz alemmas, aswir wis kraḍ », d asentel i yerran lwelha ɣer tira n usnulfu deg usenfali s 

tira n yinelmaden, d wamek i d-yettili usakwen n tira deg tneɣrit. 

S tezrawt-a i d-nheyya, nettnadi ad d-nerr ɣef usteqsi agejdan : « Amek asemres n tira n 

usnulfu yesnarnay asugen n yinelmaden deg usenfali s tira ? » Γef waya, iwakken ad nessiweḍ 

ad d-nerr fell-as nefka-d snat n turdiwin-a : 

- Asakwen n tira n usnulfu d tasuddest i yettawin ɣer tnezzarit gar yinesɣuma n yal 

agraw akked usegli-nsen. 

- Tira n usnulfu tesnernay asugen n yinelmaden deg tenfaliyin-nsen, acku d allal i 

yettaǧǧan anelmad ad d-isnulfu deg tira-ines. 

Ayen yerzan amahil-nneɣ nebḍa-t ɣef sin n yixfawen yal yiwen yebḍa d iḥricen, ixef 

amezwaru n teẓri d tesnarrayt, aḥric amezwaru n teẓri newwi-d deg-s awal ɣef usnulfu d 

usugen, syin ɣef tira n usnulfu ɣer taggara nemmeslay-d ɣef usakwen n tira d kra n yirmad 

n usekwen. Ma d aḥric wis sin n tesnarrayt, i neḍfer iwakken ad d-negmer inefkan. 

Ixef wis sin, d ixef n tesleḍt n yinefkan, i nebḍa ɣef sin n yiḥricen, aḥric amezwaru d  

tasleḍt n tannayt, aḥric wis sin d tasleḍt n yifuras n yinelmaden. 

Ilmend n turdiwin i d-nessadet, nessaweḍ ad d-nerr ɣef usteqsi agejdan anda i d-nufa tira n 

usnulfu d allal i yesnernayen asugen n yinelmaden deg tenfaliyin-nsen, akked usakwen i 

yettawin inelmaden ɣer tnezzarit d usegli-nsen. 

Awalen isura: Tira n usnulfu, asakwen n tira, asnulfu, asugen. 

